
PREFACE

Hiche Nagaland Heritage Studies Simlai Bu Kigong, SCERT, Kohima, Language 
Officer Chule Assistant ho Kithokhom na kisem doh lekhabu phatah simlaiho 
khantouna thei tah, ahin sodoh thei jeh-un, department chung’a pachatna sangtah 
kuki Literature Board nin kahin phong’uve.

Eima paova, thusim chomchom Nagate jat (tribe) ho puchon-pachon ho, khankho 
thodan, chule thusimho eima pao cheh-a kisimpehto theina hin gongdoh hose 
chung’a pachatna akipen ahi. Hiche lekhabu asim’ uva kon’a kihetto themna ahung 
umbe ding kinep umtah ahi.

Hiche lekhabu ahin sim’uva kon’a Naga jatkhat nin jat dangho chondan, kichen thu, 
naopui dan, khochen thu, kivaipoh dan ho kihet pehtona ahung um doh thei ding 
ginchat ahi.

Hiche tohgon hi simlai te ding’a themna le hetna aban ban’a ahin gonpeh-uva, 
anupoava thil tampi hetdoh le mudohna aneibe cheh cheh nading’u nam chon’a le 
khankho ahin het them diu chu doi le tup hung hi penta hen.

(HAOKAM SINGSIT)
Chairman

Kuki Literature Board
Nagaland

Tun Kahin Thangvah-e

Adih bang’a kihil nadia akidoi:
1.	 Lasim hi ngeitah kichehtah chule a-‘o’ kai ahiding bang’in sim’in.
2.	 Paocheng thah hohi henlang thugol semnan mang’in.
3.	 Lasim hi abailam chan hen.
4.	 Lasim’in adoi pipen ahet thei diu.
5.	 Lasim chung chang’a thudoh hohi donbutnin. 

Ngailut Pathen:
Kathangvah nom’e.
Ijakai neibolpeh jeng jeh-in,
Keiman aga ahiloule kipaman,
Kasan ding ngah pong’e.

Tun Kahin thangvah-e.
Kadam doh ahiloule thil ho jouse,
Ahung phat doh ngah pong’e.

Tun kahin thangvah-e.
Katahsa chung’a natna ho,
Amansoh ngah pong’e.

Tun kahin thangvah-e.
Sum’a kadin mun,
Ahung phat doh ngah pong’e.

Kahin thangvah-e, Ajehchu,
Bol theina Kaneijin, chule 
Kabol be theina ding phatpha neipei.

Kahin thangvah-e, ajeh chu,
Hepa, Nang’in nei don da poi.

PAOCHENG THAH HO
1.	 Kipaman	 : Kipaman’in jilkung nun, Haopu sum apei.
2.	 Thangvah	: Pathen thangvah jing ding ahi.
3.	 Natna	 : Tahsa natna tampi Hoipi'n aneije.
4.	 Phatpha	 : Phatpha nei sung’a toh jing ding ahi.
5.	 Boltheina	 : Lamboi nun boltheina tampi aneije.

KICHUH NAHO
A.	 Thudoh kipeho donbutnin:

1.	 Ipidia Lasim sunpa, Pathen thangvah dia kho ngai ji louva ham?
2.	 Ibol’a lasim sunpan, Pathen a thangvah ham?
3.	 Lasim bung gup na-a:
	 “Kahin thangvah-e ajeh chu
	 Hepa, Nang’in neidon da poi.” Tia kisun hi nangman ipi nahet doh am?
4.	 Hiche lasim’in adoile athumop ipi ham?

B.	 Bom sung’a kipe thucheng hohi venlang akoudoh kibang jep ho jopmatnin.
a)	 Semhoi be				    Thuneina / thilbol theina
b)	 Kilah					     Phat hoi
c)	 Phat pha				    aphajo
d)	 Kipeh doh				    kisan
e)	 Boltheina				    haina / dalhah

C.	 Anoija kipe thucheng ho mang’in lang thugol sem’in.
a.	 Semhoibe	 b. Kilah	 c. Phat pha	 d. Boltheina	 e. Kipeh doh

D.	 Ipi jeh-a nakipa ham ajeh bom sung’a a-onglai ho-in sun’in.

__________ anam atui jeh-
in kakipah-e

ken__________kaneh teng 
kakipah ji-e

_________anop teng 
kakipah ji-e

________kamu teng 
kakipah ji-e

Kakipa nahi_________ jeh 
ahi

Kakipana ajeh 
chu__________ahi

Kakipa jina mun 
chu_________ahi

Kipana 
Chonchan

E.	 Hon thum’in kihom’un lang chule seikhom’un. Nagel dan’u class-a seijun.
a.	 Thangvahna / kipana jat thum niseh hinkho-a juiding.
b.	 Nang gel dan’a mi chung’a kipana neijing theina hin eima hinkho jong iti 

asemhoibe theijam?

F.	 Gel’in lang sun’in:
Hiche lasim hi igah nungvet kitna ahile Pathen’in itaonaova ithum hou goh hilouvin 
thil dang tampi jong eina bolpeh jitaove tihi, eiseipeh-un ahi. Phatseh-a kipa thu 
lhut louva ina koiji hou chu ipipi ham? Nagel doh thei chan aban ban’in sun lha-in.

Kiveimi Thusim Kisei

Adih bang’a kihil nadia akidoi:
1.   Gelgilna neitah le long del’a simmun asimthei diu.
2.   Simmun  na kon’a het ding’a khoh ho kichen tah-a avel vet kit diu.
3.	 Simmun na athupi hi akop toh ahiloule jilkung ho toh aseikhom diu.
4.	 Simmun na suttho-a kichuh na kipeho adih-a asut theidiu.
5.	 Paochengthah hohi he-in chule thugol lhing sutna-in mang’in.
6.	 Akoptoh ahiloule ahon’a lung kitoh tah-a pankhomna lungthim neija kihil khomna aneithei diu.
7.	 Pu le pa chon dol’a gollui Naga hon kiveina ding’a khut them abol hou le thil le lo, sil le chen 

ana kisem hou khosung’a thusim’a ana kisei ho ahet diu.
8.	 Thucheng akitohchet aman uva lekha sut dingdan asemdoh thei diu.

Apiu chu tapkong’a atouvin, kolbu 
atute ding agopeh jin ahi. Kolbu 
agoseh le achapan laija kho neocha 
khatna anachen laiju chu agel doh 
jin ahi. Amahodia itobang’a hinkho 

hi kikhel’a hitam, tukhang’a gas 
stove, refrigerator, car, light, tivi chule 
mobile phone ho imang gam taovin 
ahi. Aman khatvei komle ageljin, anu 
apa tehon tua ahinkho man dan hi 
hungmu leo alung’u dong lheh-inte 
tin ageljin ahi.

Hitia, alung agel pet teng chule atute 
lah-a aneopen Lhainem chun naneo 
laija chu kolbu kigou naha neh ji am 
tin, adongjin, apin heng’e kahanehji 
atile, kanpoh le ice-cream jong naneh 
ji-am? Apin, keiho khanglaijin hiche 
hochu a-umpoi tin, adonbutnin ahi. 
Kolbu kigou chun akah lou na din 
mol’a athil’in atunu chu apen ahi . Wow 

! Hepi hoija kon’a nahet ham? Aman 
anuisatnin, kapan kolbu eigopeh 
tengle hitia hi abol’a eipehji ahi, tin 
aseipeh-e. Amahon, apa anatoh na-a 
kon’a ahungteng api chu ipi ahin 
pohpeh ham, ahetnom’un, hijeh chun 
apin athusim chu aseipeh pan tan ahi.

Kapa, khodang ho-a kiveija ache-a 
ahung kile teng theiho, kolchu chule 
khatvei komle khoiju ho eihin poh 
pehji. “ Ipi aga joh ji ham hepi?” atute 
achom khatnin ahin dong paikitnin 
“hoilang’a kholjin ji-a ham?” Aman 
chem kung chule chempong ho 
kho chom chom’a aga joh ji ahi, tin 
asei peh-e. Ama hon ipi ahin peh 
jiu  nangman nahet nam? Amahon 
anchang, thihpeh chule avang aphat 
na ahin hapeh kom'ule Bong jong 
ahin pejiuve.

Ahung kile langteng mihon thilchom 
chom ahin pejiuvin, mule chun 
nadatmo ding ahi. Hiche lai chun 
sum (currency) ina neipouvin, hijeh 
chun mihon anchang, thihpeh ho, 
chi, sum-eng, twikoh-chang jat chom 
chom ho aman’in ahinpe jiuvin ahi. 
Masanglaija, twikoh chang alut dan 
chu bong ahiloule sel ho to jong 
kilheng theija ahi. Sum nong hole 
lekha peh-a sum kisem hohi khonung 

peh jouva mikangte (British) hung 
jouva bou hung doh-a ahi. Hiche 
laichun dukan ana umlaipon, mi 
jousen angaichat jouseo amaho tah-
in anakisem jiu ahi. Insungmi jousen 
lou akibol’a, gancha akivah cheh-a 
sil le chen hojong pon akikhon nuva 
anakikhuijiu ahi. Ahijeng vang’in thil 
semdoh ahiloule boldoh nading’a 
ngaichat thil manchah ho kijep hoina 
ding chule neh le chah-a ngaichat ho 
avetsahna, chi, longchang, twikoh 
chang, sum-eng chule thih ho iki sem 
thei pouvin ahi. Hiche jeh chun eihon 
gamdang’a kivei miho kom’a hitobang 
thil ngaichat hochu anchang, ahcha, 
pheh ho chule thil adang dang ho to 
ikilhet pi jiuvin ahi. 

Khosung mi hochu mun gamla tah-a 
chi pon ache jiuvin ahi. Eiho dia chi hi 
lutah ahin chule amu na dia phat sot 
tah alah ji ahi. Kapan, Konyak ho khu 
anaching’un, amahon chikhuh ana 
kilai jiuvin chule hichu phaicham lang 
Assam gam’a apouvin aga kijoh jiuve 
tin, eina seipeh-in ahi. Hitichun, Naga 
jat dang ho phaicham gam’a achesuh-

un chi chu aga kichoh-un ateng ahung 
kile kit jiuvin ahi. Nagaten sum ana 
nei loujeh-u chun pat, ting’a ima kisa, 
go-a kisa pheh, tamul chang le ado, 
Bong chule ahcha hotoh ana kilhet 
jiuvin ahi.

Ka In keng pao chu phaicham lang’a 
achejin thih peh le sum-eng aga 
chohjin chuteng leh khosung thih 
khengpu kom’a aki joh-jin, thih 
khengpu chun thihpeh hochu chem 
le tengcha’n akheng jin chule sum-
eng chu kijep hoina ding thil jat 
chomchom’in akhengjin ahi.

Hiche thil phabep ho tilou adang sese 
vang chu athil khosung’a kimu-a, 
ngaichat jouse jong In mun’a kiki tu-a 
kikisem thei soh keija ahi. Keihon 
khosung’a beldeng, pocha le pheh 
sathei, thihkheng, thingthem bol, 
kijep hoi nadia von khui thei chule 
pon-rong semthei hojong kaneijiuve. 
Hitobang’a themna neiho lah-a 
ponkhong, beldeng chule pon-rong 
sem hochu numei ahiuve. Chule 
itahsa chung’a lim ahiloule jem kitat 
pol, tat hochu pasal ahiuve.

Pat-rong kisem hi abol dan saotah ahin 
chule bol hahtah ahi. Pat-rong kisem 
na-a hin ajeh ahiloule kichat nathei 

tampi jong a-um'in ahi. Avetsahna, 
pon-rong semding hon chang-at jou 
ahiloule chang le mim ho kikhop tup 
jouteng le bou abol jiuvin, achutiloule 
vangsetnale hamsetna tampi ichung’a 
ahung lhungji tihi atahsan’u ahi. 
Numei naovop hon abol ngailou, toh 
jong atoh khah sahji louvu chule 
rongsan hi nupi tehse mongmong 
hon bou aboljiu ahi. Ajeh chu rong 
san hi thisan toh kitekah ahin rong 
tongkha hochu thiphan athiji pouve. 
Hiche jeh-a chu pan’a neithei behseh 
talou tehse hochu rongsan asem sah 
jiu ahi. Hiche kichatna jal’a chu jat 
phabep khatnin rongsan sem louva 
jat dang ho kom’a anakichoh jiu ahi. 
Hiche ho jouse jeh-a chu pat san mu 
hah-a chujongle pat-rong dangho 
jouse sang’a aman tam’a ahi. Nagaten 
pat-rong akisem hou hi thing hoh, 
thingdo, pahcha, thingjung, hampa 
do, chule vut le bu twinang aman'uva 
asem jiu ahi. Rong jousen akisem 
nading thil halpi chom cheh aneijun 
ahi. Pat-rong hoitah semdoh nadin 
apat chu avel vel’a de-a phougot ding 
angaijin ahi. Chujou tah chule bou pat 
chu kikhong’a von avetsahna: Ponsil 
ho, ponve ho, pasal hon leng’a akiban 
jiu pon, pat-a kikhong pasal kong 
gah, chule adang dang ho numei hon 
akhong jiuve.

PAOCHENG THAH HO
1.	 Chemkung	 : Thing naphuh teng na chemkung tat chah jing’in,
2.	 Sum-eng	 : Chochong'in sum-eng khut jem akibu-e.
3.	 Twikohchang	 : Twikohchang hi lutah ahi.
4.	 Gancha	 : Eihon gancha ikivah jiuve.
5.	 Longchang	 : Gollui laijin longchang hi kijep hoinan amang jiuve.

Eiho bel hohi thupi tah-a kisem 
a-umpon, leibel semna kang (potter 
wheel) mang louva kisem’a ahijeh-
in numei hon jong asem theijun ahi. 
Lei chu kivo chop detna chujouteng 
ikeng keova kichil nem chetna kihol 
jom’a chutah chule bel chu kideng 
ji-a ahi. Hitia iden jouteng chule meija 
kigou tah ji-a ahi.

Pasal hojong natoh hahsatah tah 
akikoi peh-in ahi. Amahon, pat koina 
pocha le pheh, thingthem bol’a In sah, 
meipum sem chule manchah dang 
dang sem, thing’a lim kikhen chule 
khosung venbit ho aboljiuvin, ahi. 

Numei pasal khen louva na atoh khom 
jiu chu lou bol hi ahi. Hitichun, lou bol 
phat ahung hiteng khosung mijousen 
louva na atong khom’un, tahse hole 
chapang neoho tilou moh-in khatcha 
a-umji pouve. Masang’a keiho hinkho 
man danle tulaija nangho hinkho hi 
itekah le nuijat umtah ahi. Natong ding 
alen aneo tep tena imacha a-umpon, 
chapang jousen jong anu apate lou 
natoh na akithopi cheh jiuvin, tulaija 
nang ho bang’in koimacha mohseh-
in a-umjipoi. Kahinkhouva kathupiu 
ahiloule kana chepiu chu nangman 
na neh tei angaija ahile natoh tei tei 
ngaija ahi. Huitheng, twi, gam leiset 
chule ti-ding thing jouse moh-a kimu 
ahin, mi chung’a kingai louding, natoh 
ding dol chu natoh cheh-u ngaija ahi. 
Midang ulsa lon’a chung kingaija hin 
louding ahi.

KICHUHNAHO
A. 	Thudoh kipe hohi donbutnin:

1.	 Api chu koitoh kihouva ham? Aman ipi aseipeh-u ham?
2.	 Apin, aneolaija anehthei  neh tobang bang chu atuten jong aneh-u ham? Ipi 

akibang lou uma ham?
3.	 Masang laija Nagaland na kivei na-a sum khel’a ipi ana manjiu ham?
4.	 Khosung’a ana kimulou, gam pam’a thil anakilah jihou chu ipi pi ham?
5.	 Masang laija chu Nagaland na kon chi ana semji ham? Chule hoi kom’a 

agajoh jiu ham?
6.	 Iti Naga kho hochu sum le pai chule neh le chah-a ning lhing tah-a um thei 

jiuva ham? Hilchen’in.
7.	 Masanglaija Nagaten achepiu pen chu ipi ham?
8.	 Masanglaija numei le pasal toh ding’a natoh kikoi peh hochu ipi pi ham?

B. Anoija kipe thugol hohih adih adihlou seijin.
a. Sum nong chule lekha peh-a sum hohi British tea hung jou-uva bou hung 

doh-a ahi.
b. Pon-rong semding hon chang-at jou ahiloule chang le mim ho kikhop tup 

jouteng le bou abol jiuve.
c. Apiu chun kiolbu agoseh le achapan lai ageldoh ji-e.
d. Chapang neo hochun louna tohna-a anu apateu akithopi jiuve.
e. Apinu apa chu khol’a ahava le ji-e.
f. Pon-rong semna-a rong san chu nungah chapang hon bou akhoi theiju ahi.
g. Naga pasal hochu atoh nom nom’u tongthei dia phalna kipeh-a ahi.
h. Masang laija naga hochu ninglhing tah-a um ahiuve.

C. 	Simmun’a kon’a paocheng koudoh khat holdoh-in.
1.	 Arong beh den dia pat ahiloule pon’a rong kisem chu _____________ akiti.
2.	 Thil koina, twi kholna ding chule thil dang dang’a mandia leingan’a kon’a 

kisem chu _____________ akiti.
3.	 Thih-a kon’a tengcha, chemcha chule adang dang kheng hochu ___________

akiti.
4.	 Thih lum nong ahiloule lekhapeh-a kisem alutna lu thil ahiloule natoh ho choh 

na-a kimang ji chu _____________ akiti.
5.	 Munkhatna kon’a mun chomchom’a vah le hochu _____________ akiti.
6.	 Thisan toh kitekah rong chu _____________ ahi.

D.	 Donbutna adihpen melchihna penlang, a-onglai sudim’in:
1.	 Gol lui laijin Nagaten_______________ hi akichatpi jiuve.

a. 	 Kivei
b. 	 ganchavah
c. 	 pon-rong sem

2.	 Twikoh chang jat chom-chom hole longchang hohi manlutah ahin, hiche 
chun_______________ jong acho jouve.
a. 	 Khi
b. 	 bel
c. 	 bongpi

		
3.	 Thinghoh, nado, thingjung ho ____________ sem nan akimang’e.

a. 	 In
b. 	 pon-rong
c. 	 bel ho

		
4.	 In sah, kho-nga, beng le pheh sah hohi____________hon aboljiuve.

a. 	 Pasal
b. 	 numei
c. 	 khosungmi

	
5.	 ______________ jin koimacha mi ulsa lon’a chung’a ahiloule midang chung’a 

akingai ji pouve.
a. 	 Tukhang/tulai
b. 	 Gol-lui lai
c. 	 Api pa khanglai

E. Anoija kipe thucheng ho-a kon’in thugol sem’in. 

Manlu	 adon louva thil moh tahsan	 Thil lu	 Kicholdo	 Kimanchah

F.	 Akop toh-in touvun lang seikhom’un:
a.	 Gol lui Naga ho hinkho  le tulaija Nagaland’a  hinkho hi tekah-in . Akibah 

louna jat chom-chom 5 sun’in.
1.
2.
3.
4.
5.

b.	 Gel’un lang seikhom’un:
Apiu, nikho laija kivahna ahiloule natoh ana umlou, amavang tulai khang’a 
Nagaland’a umho chu ipi pi ham.

c.	 Achesa nagate hinkho-a kon’a ikihiltheiju / ijuitheiju thilpha ipi pi um’am.

Ngeikang
Adih bang’a kihil nadia akidoi:
1.	 Gel gilna neitah-a longdel’a simmun asimthei diu.
2.	 Hetding’a khoh ho simmun na aholdoh diu.
3.	 Hon chule jilkung ho toh athupi  aseikhom diu.
4.	 Simmun na sut ding kichuhna kipe ho adih-a asutthei diu.
5.	 Paocheng thah ahetnuva, thugol lhing semna-a amanthei diu.
6.	  Akoptoh ahiloule ahon’a lung kitoh tah-a pankhomna lungthim neija kihil khomna aneithei diu.
7.	 Ikom ivel’uva ju le va ho honbit le ventub ahithei nadia lunggel aneithei diu.
8.	 Ganhing ju le va honbit nadia kiloikhomna ahoiloule mipiten lunggel le tohgon anei hou ja 

peh-a tosot nomna lungthim anei diu.

Nagaland na kho neocha Pangti kiti 
kho hin “Ngeikang” vacha-a kon hin 
minthan’a aneijin ahi. Wokha district 
sung'a um Doyang vadung kinaija, um 
Pangti kho hin kumseh le Ngeikang 
asang aja alem jing’in ahi. Hiche vacha 
ho hin Africa gam alen lhung masang 
seuvin kumseh le Changtongya, 

Longleng, Peren district chule Pangti 
khomun’a aki ngapa jiuvin ahi. Hiche 
Siberia gam’a hung kondoh Ngeikang 
hohi mihem asang ajan ahung ve 
jiuve. Pangti kho-a Ngeikang vacha 
kikhomji hi leiset chung’a atampen 
ahi tia, het ahi.

Scientific min Falco Amurensis tia, 
kihe Ngeikang hi mu lah-a jat khat 
ahi.Hiche vacha hohi India le Arabian 
twikhanglen aleng galkaijun Africa 
gam’a phalbi sung mangdin ahon 
hon’a akichao lut jiuve. Hiche vacha 
hi neocha(agih dan gram 200) bep 
ahi vang’in kumkhat sung’a kilometer 
22000 aleng’in, vacha akichao ho 
lah-a aleng saopen khat jong ahi. 
Vacha dang toh akikhetna pipen chu 
twikhanglen alen galkai jouvin chule 
jan muthim noija aleng jing theijin ahi.

Kumseh el-lha sung’in Ngeikang ho 
Pangti kho, Changtongya, Longleng 
chule Peren district nga athao kido 
nadin ajotnao mun Africa gam lhun 
masang, Arabian twikhanglen alen 
galkai jouna diuvin Pangti kho, 
Changtongya, Longleng chule Peren 
district nga akicholpa jiuvin ahi. 
Alangkhatna, Pangti khomi ten gancha 
vacha ho itna neilouvin ninglhin nadin 

vacha hohi anathat jiuve. Hiche vacha 
hi mun anemlai ho-a akicholji jeh-un 
gamleng ho din athanop min kumseh 
le Ngeikang tampin Pangti khomun’a 
ahinkhou achanlo jiuve.

Ahijeng vang’ in khosung mihon hiche 
vacha ho venbit nading le hoitup ding 
akhoh dan ahinhet phatnun nasatah-in 
kikhelna a-umthei tan ahi. Nasatah-a 
ngeikang vacha hoibitna a-umthei 
nadin Wokha district chule district 
dang dang ho-a hatah-in seiphongna 
aneijun ahi.

Akiseiphong hochu pathen thilsem 
ho hetthemna, Ngeikang honbit 
nading’a kipunkhomna eco club 
semdoh  ding, chihgil dol’a vacha 
hindan seiphongna chule khosung’a 
mopo vaihom hon Ngeikang kithalou 
nading’a khamna aneidiu hohi 
akiseiphong’in ahi. Achungchon’in 
Ngeikang kithalou nading’a khamna 
kinei ho chu phatah-in akikhol jing’in 
ahi. Pangti kho-a gamleng miho-a 
kon’in joh ngeikang venbitnin ahung 
umthei tan kum 2013 na patnin pangti 
kho hi Ngeikang hodin kicholdona 
mun kisuhtah le leiset chung’a amaho 
dia mun pipen khat ahung hidoh tai.
Wild Life Protection Act 1972 noija 
Ngeikang hohi vetsui ahitai.  

PAOCHENG THAH HO
1.	 Ngeikang	 : Ngeikang vacha hi mu lah-a jat khat ahi.
2.	 Ninglhin	 : Neh le chah ninglhin nadin thinglhang lei chule lou akibol ji-e.
3.	 Akikhetna	 : Agam gam’a mihem hindan le chendan akikhetna atam’e.
4.	 Seiphong	 : Gancha vacha venbit nading’a seiphongna kibol hohi aphachom’e.
5.	 Khamna	 : Gamlen hi sorkar’in  sangtah-a khamna anei ahi. 

KICHUHNA HO
A.	 Thudoh kipe hi donbutnin:

1.	 Pangti kho hi ipi jeh-a minthang’a ham?
2.	 Pangti kho hi hoi laija um’a ham?
3.	 Ngeikang hi itobang vacha hija chule vacha dang toh akikhetna ipi ham?
4.	 Pangti kho tilouva ngeikang ho kichol jina mun achomchom hochu hoikom 

kom ham? 
5.	 Ngeikang hohi ipi jeh-a Pangti khomun’a hung lenglut jiuva ham?
6.	 Ipi jeh-a Ngeikang ho hin Pangti khomun’a boina le vangsetna ato jiu ham?
7.	 Ngeikang hoitupna chule venbitna ding’a itobang natoh kibol’a ham?
8.	 Pangti kho thusim hin ipi eimudoh sah-uvam?

B.	 Anoija kipe thugol hohi adih ahiloule adihlou sun’in:
1.	 Ngeikang hi mu lah-a vacha len ahi. ______
2.	 El-lha sungseh le Ngeikang hohi Pangti khomun’a akichol jiuve. _____
3.	 Ngeikang kichao hon ajot ngahnao mun hi Siberia ahi. _____
4.	 Pangti khomi ho hin achondan’uva Ngeikang hohi anavenbit jing’u ahi. ____
5.	 Gamleng miho-a kon’in joh Ngeikang venbitnin ahung-um theitai. ____
6.	 Pangti kho-a Ngeikang vacha kikhomji hi leiset chung’a atampen ahi. _____

Tunin, pangti khosung gavil lechun 
masang’a gamleng ho Ngeikang’in 
vilna ahung nei sung’un avengtup 
joh-in apang’un, phat sotpi la louvin 
akho-a Ngeikang kithana a-umtapon 
chule Ngeikang kivendan alolhin sah 
jouve.

Pangti thusim’a kon hetdoh thei 
chu thukipe jui nale kigin themna 
hin mihem kimanchah dan asemhoi 
theije ti ahi. Tun pangti hi mi havilna 
pen mun le gam chomchom’a kon’a 
vacha kikhop khomna ve di mi tampi 
igam’uva ahungkholjin ji taove.

7.	 Ngeikang Eco Club hin Ngeikang hohi atuija kon ahin khoukhah jiu ahi. _____
8.	 Ngeikang hi thingphung asang ho-a akichol ji-in akap amat ahah-in ahi. ____

C.	 Simmun na thugol hoichepen hin…
1.	 Ngeikang hi aneovin ahivang’in ahat lheh-e tia, eiseipeh uvam.
	 ____________________________________________________________

____________________________________________________________
2.	 Gamleng hon Ngeikang tampi athat nuve tia, eiseipeh uvam.
	 ____________________________________________________________

____________________________________________________________
3.	 Pangti khomi hon Ngeikang ho kithalou ding phatah-in akhol jing’ui tia, eiseipeh 

uvam.
	 ____________________________________________________________

____________________________________________________________
4.	 Ngeikang hon phalbi sung mun lum’a aman nom’ui tia, eiseipeh uvam.
	 ____________________________________________________________

____________________________________________________________
5.	 Ngeikang ho twikhanglen chung’a aleng ji-e tia, eiseipeh uvam.
	 ____________________________________________________________

____________________________________________________________
6.	 Ngeikang ho tha le mat hi abaije tia, eiseipeh uvam.
	 ____________________________________________________________

____________________________________________________________
7.	 Pangti khomi ho chu ngeikang ho venbit ding dan khohsah na-a hilna le 

thupeh akineije tia, eiseipeh uvam.
	 ____________________________________________________________

____________________________________________________________

D.	 Ngeikang ho thu ngen ahi.
	 A-onglai ho adih-in sudim’in.

1.	 Ngeikang scientific min ______________ahi.
2.	 Pangti kho hi leiset chung’a mun______________khatna kihe ahitai.
3.	 Ngeikang hohi ahon__________________akichao jiuve.
4.	 Apatna lang’a chun Panti khomi hon_______________nadin ngeikang ho 

anathat jiuve.
5.	 Ngeikang hohi mun__________________ho-a akichol jiuve.

6.	 Pangti kho-a gamleng miho-a kon’in joh ngeikang_____________ahung 
umthei tan ahi.

7.	 Ngeikang hohi vacha akichao ho lah-a aleng___________________khat 
jong ahi.

8.	 Kum_______________a kon’in Pangti kho hi ngeikang hodin kicholdona 
mun kisuhtah ahung hitai.

E.	 Bom sung’a thuchengkipe hohi mang’in lang thugol ho sun lhing’in.

1.	 Umkhomna-a mipi ho_______________a-um diuvin Sorkar’in thupeh neija.
2.	 Pastor pan____________ho kingaidam na thu aseipeh-e.
3.	 Thingphung ho_______________akibol loule khonung le gammang umlou 

ditai.
4.	 Vacha abang khat mun alumlai holnan______________jiuve.
5.	 Amanu hun_____________pha aneijin chule mijong akithopi nomji-e.

F.	 Seitho-a kimanchahna – Hon thum’in toukhom’un lang chule anoija kipe 
thudoh naho seikhom’un. Nalung’el chule geldan ho na class seipeh-in.
1.	 Ju le va ho honbit ding hi ibol’a thupi-a hitem tia nagel am?
2.	 Nachen’a gamhop sung’a gamlen chule thang kikam naho na suhtang theina 

lampi ipi pi ham.

Akichao honbitna chintheitah-a akikhom umchan

4

U-Keng, Kaikong Chule Nga
Alim'u Hungkikhel Dan Thusim

An Ao folk tale

Adih bang’a kihil nadia akidoi:
1.	 Gelgilna neitah le long del’a simmun asimthei diu.
2.	 Thusim kisun kigollhah dan juijin.
3.	 Nangma geldan thucheng mang’in lang thusim’in adoi, akoptoh chule jilkung ho toh 

seikhom’un.
4.	 Simmun/thusim’a paocheng, paochamtuh, thugollhing chule hetding’a kipeho holdoh-in.
5.	 Hiche thusim chungchang’a seitho chule suttho-a thu kiseiho, kihil na ding’a pha-a nagel ho 

pe-in.
6.	 Agan a-ngongkai dan aphabep seuvin khutsut sunnin.
7.	 Thugol lhing semnan paocheng thah-ho adih-in mang’in.
8.	 Nangma man paocheng ho mang’in lang thusim ho seijin.
9.	 Pu le pate thusim tampi hetbe nom na neijin.
10.	 Hon’in hiche thusim’a panla ho umchan hi tho-un.

Masang laichun twi noija cheng 
ganhing phabep khat hi kingailutah-
in gol’in anakivop mun, amaho chu 
Ai, ukeng, kaikong chule nga ahiuve. 
Golcha li hohi kikhen theilou hellin 
akivop mun, abol jouseu thakhatnin 
atong khom jiuvin ahi. Hitichun, aban 
ban’in alou hou chu ajousoh keijiuvin 
ahi.

Changkong bol phat ahung lhung tan, 
amaho jong ai louva akon pan taovin, 
heijam asam'un chang keh aphut 
jiuvin ahi. Sunkim/ nilhangkai masang 

leh ai chun anatoh-u adalha jin, agol 
ho ding sun an aga honpeh jin ahi. 
Ai chun alou neipa ahina jala agol ho 
an tuitah honpeh-a vah ding anom 

lheh jeng’in hin amanla me lah-a lhah 
ding ahiloule apel pi ding sa aneipon, 
hitichun lungkham tah-in atouvin sa 
beija iti me chu ahon tui thei ding 
ham, agel tan ahi. Phat chom khat jou 
hin, aman akeng pah khat heboh-a 
hon tha ding ti gel lhuhna ahin nei tan 
ahi. Hitichun, aman jong akeng pah 
aheh bong’in me lah-a chun ahon tha 
tan ahi. Hichechun, ame hon atuisah 
chom ding akinemin lung mongsel’in 
a-umtan ahi.

Ai chun kitai tah-in agol ho kom’a 
chun sun-an kahon mintai tin an 
nedin agah kouvin ahileh agol hochun 
homtho tah-in anechai loijeng’un ahi. 
Amahon adu thei lheh jeng’un, ipi 
mongmong me lah-a chu alhah ham 
ti ahet nom taovin ahi.Chuphat chun 
ai jin jong agol ho kom’a keiman 
melah-a lhah ding sa la kanei pon, 
hijeh-a chu kakeng pah khat kalhah-a 
kahon ahi tin, aseipeh tan ahi. Adih dih 
aseipeh agol hon ajah-u chu adatmo 
lheh jeng'un, ahin phat chom khat 
jouvin imacha hilou bang’in totnan na 
mehon atui val jeng’in, tuban jongle 
hitobang’a chu neihon peh jing diu 
ahi ati peh-un ahi.

Hitichun, nikho ache toh kilhon nin 
amahon ai louva chun akon jom 

jing’un ahi. Ai chun niseh-in akeng 
pah khat aheh lhan agol ho su-an din 
ahon peh jing ngin ahi. Ajonan, aman 
akeng pah jouse la agol ho akhohsah 
najal’in ahon chaitan, atahsa pum bou 
ahitan, ahijeng vang’in agol ho tui 
tah-a me hon peh-a su-an nehsah ding 
chu thupi tah-in agel nalaijin, a didang 
ahet lou phatnin ama bel sung’a 
chun akichom lutnin akihontai. Hiche 
nichun nidang bang’in koimachan 
an ne ding’in ahung kou tapouvin, 
ahin agil’u akelval phat chun ama ho 
ahung’un aneh diuva hon minsa kikoi 
me tuitah chu aneovin, hiche nia a tui 
dan chu adatmo lheh jeng’uvin ahi. 
Agol hou chun, ai umlou chu aheovin, 
hin amahon eh tha che danin agel’un 
ahi. Hitia, tuitah-a sun-an aneh laitah 
uchun nga’n akong chu agah vet le Ai 
thisa apum keo san peh-a kihon akong 
sung’a um chu ahin mun amajong 
ahung pengjah jeng’in ahi. Aloi ho 
khohsah najal’a ading dang ahet lou 
phatna ama le ama ana kihon’a ahitai.

Ai chun athi di kon geija agol hon 
tuitah-a an aneh diu ahen chule 
agel khoh pen chu ahi. Ama ho chu 
phat chomkhat din alung boithei 
lheh jeng’un, hinla agolpao umchan 
aseijuva akihoulim sot cheh-cheh 
phatnun angol’in akoi taovin ahi. 

Ukeng chun ija selou tah-in anui 
pum'in ai hin thil jouse nasatah-in agel 
ji, ahintin ahileh kaikong’in ahin jop 
paijin hitobang’a ai a-um hi alupeh jeh 
ahi, ahinti. Hitichun, kitim joulouvin 
a-oiju akisip mun anuijun tot nopnan 
aneijun ahi. Agolpao, amaho dia 
akiphal dohna chu imachan ase peh 
tapouvin ahi.

Ai le anatoh-u sumil’in golcha thum 
hochu anuijun thil jouse asumil 
taovin ahi. Ahivang’in hitia anuilai 
tah-uchun ukeng chun atahsa pumpi 
nommo sesu ahinsan, akun'in agah 
kivet le a-oija konin akhalhang geijin 
ahung pomtan ahi. Alimso le amai 
hochu amu phatnun abonun anuiju 
chu atang-chot jeng’un ahi. Hitichun, 
ukeng chu apum chang’in apom’in 
amit alot doh-in melse tah lim aputan 
ahi. Chomkhat jouvin kaikong jong 

akeng pah hon anung loijun apeng’in 
malang’a chetei ding gon, akihabol 
vang’in anung lang’a bou akichom 
thei tan, ahi.

Nga chun agol teni lim kikhel chu lung 
dong tah-in aven ahi. Aman jong lung 
kham tah-in achung’a  ipi hung lhung 
ding ham tia, agel laitah chun angong 
ahung kijun pan’in akou (alengkou 
teni) toh kibang’in ahung len’in 
ngong beijin a-umtan, ahi. Hitichun, 
golcha thum hochu tija tah-in a-um 
taovin ahi. Chuphat chun, akom’uva 
bol’a chun athum’un achom lutnun 
akisel taove. Ahijeng vang’in a lim’u 
melse tah-a kikhel chu a-itih in akiput 
jing taovin ahi. Hichejeh chun, tuni 
chan geijin ukeng atum apoh-in, amit 
alotnin, kaikong jong phat jousen 
anung chopmin chule ngan jong 
ngong aneilou ahitai.

PAOCHENG THAH HO 
1.	 Changkong	 : Nagate ding’a changkong lei hi akivah nao pipen ahi.
2.	 Lungkham	 : Lungkham nahin mihem lung aneo sah theije.
3.	 Pengjah	 : Lhilhing’in junou amun apengjah jeng’e.
4.	 Kiphaldoh	 : Thanglal chu galsat din akiphaldoh-e.
5.	 Kaikong	 : Kaikong hi akinung chop jie.

KICHUH NAHO
A.	 Thudoh le donbutna:

1.	 Golcha li hochu koikoi ham? Nangma paova amaho chu iti nakou ding ham?
2.	 Chang kong bol phat teng golcha li hochun iti na atoh jiu ham?
3.	 Nagate chon dol’a iti lou abol jiu ham? Hiche thusim’a kon’a nahet dan 

sun’in.
4.	 Ibol’a ai chun akengpah chu melah-a alhah ham?
5.	 Ai ahindan ahiloule ahina nahet dan sun’in?
6.	 Hiche thusim’in adoi pipen chu ipi ham?

B.	 Tulaija hiche ganhing ho alim/amelput namu dan thugol chom chan sun’in.
Nga	 :
Ai		  :
Kaikong	:
Ukeng	 :

C.	 Anoija thugol hohi goltoh in.
1.	 A-in nei			   akeng aheh bong’in me lah-a alhah-e.
2.	 Ai				    natong ho nehding an ape.
3.	 Nga				    papse tah-in an anen chule an hon pa 		

				    apahcha-e.
4.	 Golcha thum ho		  ai jin imajouse chu agelkhoh-e tin aseije.
5.	 Ukeng				   keng beija kihon ai apumkeo chu akong’in 		

				    amu-e.

D.	 Bomsung’a paocheng dih kipe hohi mang’in lang a-onglai ho sudim’in:

Akijung, alotdoh, lim kikhel, tibah, pachatna

1.	 Masang’a hitalou kikhelna nei ______________
2.	 Thil khatna kon’a hung poh doh _____________
3.	 Ahung sao ahiloule hung khang be ____________
4.	 Khut le keng kiseina min chom _______________
5.	 Mikhat aphatna le ahatna kisei ______________

E.	 Thugol lhing hi adih ahile (V) penlang adih lou ahile  (X) pen:
1.	 Golcha li hochu nga,ai,dahdeng chule ukeng ahiuve.
2.	 Golcha li hochu khat le khat changkong’a chun aban ban’in akon jiuvin ahi.
3.	 Nagate chon’a dan’a alou neipa kichol do-a, louva hung kon hon bu le me 

ahon jiu ahi.
4.	 Ai chun kaikong kengpah hon din aheh bong’e.
5.	 Ukeng’in ai chu angol val’e, ajeh chu a lupeh jeh ahi tin, aseije.
6.	 Ukeng, kaikong chule nga chu gotna sangtah achang’uve, ajeh chu amahon 

agolpao amahodia akipeh dohna hochu anuisat bep muve.

F. Thugol kipe hohi phatah-in sim’in. Golpha itobang ham gel’in. Golpha/ loi 
pha hochu a-eng nu-inlang chule Gol phalou/ loi phalou hochu asan nu-in. 

G.	 Boina kisudih – Anoija kipe dinmun ho-a hi ipi nabol dem?
- Sekul’a recess pet na achangseh-a um kichep piding neilou mikhat namu.
- Class na mikhat mihon athet bol’u ahiloule a-engbol’u namu.
- Nehkhom petna neh ding neilou mikhat namu

Amanu/amapa ding 
keobou kigel

Nahina apha ho aseiji
Kithopina nangaichat teng 
nakithopi ji

Nahoulim petle phatah-a 
angai

Nang dong louva nathil 
akilah

Naseiset ji

Nanung’a naseiset
Nasuhkhel naho-a 
nakithopi ji

Na ngailutna jana napeh ji

Nahina bang’a nasan Nasuh jum ji Natilkhou ji

H.	 Seitho-a kimanchahna – Thukisei (Dialogue) 
	 Mi 2 ahiloule hiche sang’a tamjo thusut ahiloule akihoulim nao hi thukisei 

(Dialogue) akiti. Hiche hi thusim ho-a mi 2 ahiloule hiche sang’a tamjo 
kamcheng’a akihoulimnao ahi.

I.	 Thil boldi:
Jilkung pan golcha li ho umchan le athuseiju thodi chapang li alhendoh-a ahop 
tohding amaho khat cheh chun golcha li ho, ai changkong’a na atoh pat niuva 
akihounao ahiloule athusei hou athodiu/ aseidiu.

5

Nagaland Na Themjilna
Hung Kipat Dan Thusim

SIMLAIHON: 
1.	 Gelgilna neitah le long del’a simmun asimthei diu.
2.	 Simmun  na kon’a het ding’a khoh ho kichen tah-a avel vet kit diu.
3.	 Simmun na athupi hi akop toh ahiloule jilkung ho toh aseikhom diu.
4.	 Simmun na suttho-a kichuh na kipeho adih-a asut theidiu.
5.	 Paochengthah hohi he-in chule thugol lhing sutna-in mang’in.
6.	  Akoptoh ahiloule ahon’a lung kitoh tah-a pankhomna lungthim neija kihil khomna aneithei diu.
7.	 Khochom khat thusim ahet thei diu.
8.	 Nagaland sung’a themjilna lam pang’a abul phutna pang ho panlah dan seiphat na neijin.
9.	 Themjilnan mihem hinkhoa machalna le khantouna aneisah dan ahetdoh thei diu.

MIKANGTE HUNG MASANG: 
Masanglaija Nagate chu midang 
gamdang toh kiheto louhel’a ana 
khosaova ahi. Anaipen’a anachen 
khompiu, avetsahna: Assam, Manipur 
chule Myanmar ho jeng to jong kihou 
mat beh seh louvu ahi. Midang to 
kitimat beh louva akichang poh jeh-u 
hin achon naole akivaihom dan hou 
kitup tah-in aching jing’un ahi. Amaho 
sung’a jong paochom chom tho 
tampi a-um’un, midang khantou naho 
ngaisahna neilouva ana umjeh-u 
chun midang paocheng ho jong ana 
mang pouvin, chule amahon lekha 
jem jong ana kisem pouvin ahi. Hitia, 

hi sut tho hilou, amavang thusim ho 
hihen chon’a khan’a hijongle akhang 
khang’a seitho-a hung kipeson son 
nuva, ahin kichin peh-u ahi.

GOL LUI THEMJILNA:
Nagaten sut tho-a kikoi ima ana 
neipouvin, gol lui chon dol’a chapang 
hole nungah gollhang hon them anajil 
nao chu Morung akiti. Khojousen 
nungah gollhang kikhop na ahiloule 
som-In aneicheh-un ahi. Morung hi 
pasal chapang hodia anakisaji ahin, 
ahivang’in kho abang khatnin numei 
ho morung jong aneijiuvin ahi. Pasal 
hihen numei hi jongle kum 9 apat kum 

11 lhing ho jousen a-Insung adalhah 
uva morung’a chu um pan jiuva ahi. Ji 
aneijuva, In tum ason kah seova hiche 
morung’a chu um den jiuva ahi.

Hiche morung’a akihil naochu imalam 
jousea phatchomna le khantouna 
ding ahi. Chapang jousen niso juija 
hinkho-a hah sat naho jouse apui gal 
kai theina diuva, loubol dan, thing 
them bol, milim sem, pasal chapang 
ho kidelje le galsat dan,gal miten 
ahin bulo nao, natgol ho, kel lhah, 
gamsa hangho chule tukhang’a lou 
le ai  ho ana umlou jeh-a gollui lou 
le ai ho man’a kiven dan ho jouse 
jong anahil jiu ahi. Morung hi numei 
le pasal chapangho dia akihil nao 
munpi pen ahin, hiche-a hi numei 
pasal ahinaova atoh ding dol cheh 
atoh-uva, chule akhang dong laijuva 
kithokhom’a a khosung diuva pan lah 
nom na lungthim anei theina diuva 
ana hil jiu ahi. Hitobang’a them jil na 
hi American Baptist Missionary ho 
ahung’uva, Sekul ho ahung phudoh 
masang seova ana chejom jing’a ahi.  

BRITISH TEN VAI AHIN HOP 
PATNU – AMERICAN BAPTIST 
MISSIONARY HO HUNG:
Nagate gamsung’a British te hung 
lut chun nasatah-in Nagaland na 

themjil na langsang akhantousah-e, 
tihi aki mudoh-in ahi. Amahon Nagate 
lah-a natong din American Baptist 
Missionary ho akouvun, akinepnao 
chu ahile Pathen ahin het nuva, 
themjil na ahin nei teng’ule Nagate 
lah-a kitomo le gal le tol alhom’a 
alah-uva cham le lungmon a-um be 
thei dihi ahi. Hiche goh chu hilouva, 
sap paova them ahin jil’uva kon’a 
British sap hotoh nomtah-a pao 
kiheto-a na ahin toh khom diu jong 
chu adeiju ahi. Themjilna langsang 
chu Pathen mingailutna seiphong dia 
hinkho phal’a kipedoh missionary 
ho ngansena lhingset apeovin, 
hitichun, Nagate lah-a jong lekha 
simthei le sunthei ahung um jepjep 
tan, ahi. Hoikom mun  hijongle Hou-
In kiphu dohna mun jousea Primary 
Sekul apan’un khosung chapang ho 
lekhajem simje le sutje ahil jiuvin ahi.

Nagate lah-a American Baptist 
Missionary masapen chu Rev. Miles 
Bronson anahi. 1839 kum, chun 
Assam gamgi chin’a Konyak kho 
Namsang mun’a ahung’in, hitichun 
Assamese evangelist, Godhula Rufus 
Brown kiti pa hitoh Naga ho lah-a na 
anatong lhon’in ahi. Aman, Namsang 
kho-a chun school khat ahong doh-
in hiche-a chun haosa phabep le 

khosungmi hon achateo lekha ana 
sim sah-un ahi . Hin vangset umtah-a, 
evangelist Bronson ahung dam’o –a 
adalhah tei angai phatnin boljom thei 
louvin ana-umtan ahi.

Bronson’in adalhah jouchun, 
American Missionary chom khat 
Rev. E W Clark kiti pa hi 1872 kum 
chun Nagaland na ahung kitnin ahi. 
Masang’a Namsang kho-a Naga 

holah-a na anatong Godhula chu 
Sibsagar Mission Centre’a Clark toh 
ahung kivop kit lhonin, hitichun Clark 
Ao ho lah-a ahung lut theinadin alampi 
ana gontoh peh-in ahi. 1872 kum hin 
Clark’n Molungkimong kho-a atohgon 
anapan tan ahi. 1878 kum hin ajinu 
Mary Clark hin numei hodia sekul 
masapen hilaija chun ana pan’in, 
phat chomkhat jouvin Godhula’n jong 
pasal chapang hoding’in Sekul ana 
hong kitnin ahi. Lekha tan’a (press) 
masapen Molung Printing Press tin, 
Molungyimsen kho-a, anabol pan'in 
ahi. Hilaija chun clark'n Houbung la 
le Pakai taona amaho paovin, ana le 
doh peh-in ahi. 1894 kum’a Mission 
Centre Impur’a akichon masang sea 
chu Molungyimsen kho hi Christian 
Mission hihen lang themjil na 
langsang hijongle munpi pen khat na 
ana-um’a ahi. Hitichun, phat ahung 
Chechen tun, Impur Mission Centre hi 
Ao Baptist church ho jouse munpipen 
(head quarter) ahung hitai. (Tulaija, 
ABAM- AO Baptist Arogo Mungdang ) 
atiu ahitai.

Phat khatnin Rev. Dr. W.E. Witter' in 
jong themjilna langsang’a atohgon 
Lotha ho lah-a ahin pan'in, aman 
Lotha ho Roman jem ahin simsah-in 
chule amaho paova kisun doh anei Rev. Dr. E W Clark and Mary Clark

Rev. Miles Bronson

Dr. Rivenburg

houva kon chun themjilna lampang’a 
ahung khang tou lheh-un ahi. Witter’in 
lekhabu amaho paova asempeh goh 
hilouvin, Lotha Grammar le Paocheng 
thah ho 1889 kum chun abu-in ana 
semdoh peh-in ahi.

Dimapur’a Rev. Dr. C.D. King’in 
chumukedima-a Sekul ana phut 
doh-in ahin Naga gal-hat hon ana 
nokhum jeh-u chun anabol jom tapoi. 
Ama Kohima-a akile kitnin 1882 kum 
chun Sekul khat anahong kitnin ahi. 
Kum phabep nung’a, King’in adalhah 
phatnin Dr. Rivenburg hin kum 36 
Angami ho lah-a na atong’in lou-them 
ahina dol’in adamlou ho ajenin, athi 
kahsen ama hodin kiphal tah-in pan 
analan ahi.

Ol-ol’in British Sorkar’in Nagate 
themjil na lang’a amachal diu 
khohsahna ahin neijun hitichun, 
amahon Sekul ahin hong pan’un, 
chule Missionary hon anapat doh 
saho chu Sorkar’in ahin lalutnin ahi. 
20th century, apatna lang, 1930 kum 
chun Government Primary School, 
agom’a-161, Middle School-3, High 
School-2 Kohima le Mokokchung’a 
a-umin, chule Technical School 'Fuller 
Technical School' tia amin kisah khat 
jong Kohima khopi-a ana hongdoh-un 
ahi.

AMERICAN MISSIONARY SCHOOL 
HO-A SIMDING BU KICHOI HOLE 
KIHILDAN (CURRICULUM):
American Missionary hon apatna 
pen’a simlai chapang ho jem simje 
le sutje ahil masa jiuvin ahi. Roman 
script hi amang’un chule kihil na-in 
sappao (English) amang’un ahi. Text 
book ana umpon, Bible mun phabep 
bep agam miho paova ana ledoh 
peh-uva,  anasimsah jiu ahi. Tahsa 
dam theina, kichin namje chule chon 
chanpha hohi akihilnao thupi pen khat 
anahi. Kiveina lang sang’a dia kihilna 
avetsahna: Thingthem bol, thihkheng, 
ponkhui, mojasah, lim khui hojong 
ana hil’un ahi. Hitichun, ol-ol’in agam 
miho paova alim um simdingbu 

ahinsem doh-un Primary School ho-a 
asimsah-un ahi. Lhum lam’a kon’a 
themjilna hung lut hin alhanglhon’in, 
Nagate kiloikhom na, sum le pai 
langsang hihen changval hinkho 
hijongle nasatah-in akhantousah-in 
ahi. Lekha ahin het phat nun alung 
gel’u asaovin, masang’a ana het phah 

louvu leiset chung thilso ho ahin 
hetheijun nasatah-in ahung machal 
theijun ahi. American missionary hon 
hahsatna hole boina tampi thoh pum’a 
hinkho phal’a ngailutna neitah-a 
themjilna muchi eihung tupeh jeh-
un amaho chung’a kipana seijoulou 
akineijin ahi.

PAOCHENGTHAH HO
1.	 Som-In	 : Gollui laijin golhang ho Som-Ina ageh jiuve.
2.	 Thingthem bol	 : Thingthem bol hi kiveina phatah hi.
3.	 Gamgi	 : Kho jousen gamgi anei cheh-e.
4.	 Thihkheng	 : Goupu, hi thihkheng themtah ahi.
5.	 Muchi	 : Eihon muchi ilhah jiuve.

KICHUH NAHO
A. 	Thudoh kipeho donbutnin:

1.	 British ten vai ahom masang’a chu Nagate iti anakhosah-uva ham?
2.	 Nagaten lekha sim le sutje ahet masang’uva chu iti hetna ana kipeson nuva 

ham?
3.	 Nagaten Morung’a them ajil hou chu ipi pi ham? Hilchen’in.
4.	 Ibol’a British Sorkar te chun American missionary hochu Nagate lah-a natong 

dia akouvu ham?
5.	 Koiham America mi, Nagate lah-a natong masapen? Hoilaija a sekul ahon 

pat ham?
6.	 Itih-a Rev. Dr. Clark Nagaland na hung’a ham?Hoilaija a mission natoh apat 

ham?
7.	 Molungyimsen’a chu kon Sekul ahon pat ham?
8.	 Rev. Dr. W E Witter’in Lotha teding’a iti pan alah-a, ipi abol peh-am?
9.	 Itobang themjilna chu American Missionary hon Nagate lah-a ahil’uva ahiloule 

apeh-u ham?

B.	 Donbutna dih melchihna penlang, a-onglai sudim’in.
1.	 ___________ Nagate themjilna apeh goh hilouvin adeh-in Angami te lah-a 

louthem ahina dol’a adamlou hojong anajen’in ahi.
a. 	 Rev. Dr. C.D. King
b. 	 Rev. Dr. Rivenburg
c. 	 Dr. W.E. Wilter

2.	 Evangelist, Bronson le Clark teni anakithopi pachu ______________ahi.
a. 	 Mary Clark
b. 	 Supongmeren
c. 	 Godhula

3.	 British vaihom hon agel pipen’u chu Nagate Pathen kihousah henlang 
hileh________
a. 	 Nagaland na thutan vaihom dan nom’in tin alah-uva cham le lungmon 

umtheijinte tihi ahi.
b. 	 Nagaten a Morung hou le ahou lui hou dalha taovinte.
c. 	 Nagate Christian houthu lhangsam’in pang taovinte.

4.	 Nagaten apu apateo chondan le athusim hou jouse hi sut tho-a kon hilou ___
a. 	 Akhang khang’a kam cheng’a seitho-a hung kipeson son ahiuve.
b. 	 Khosung thusim ho lekhabu-a kisundoh
c. 	 Gol-lui lakoila ho-a kon’a thusim kisadoh

5.	 Molung printing press hong doh-a chu____________
a. 	 Godhula Rufus Brown ahi
b. 	 Molungyimsen village council ahi
c. 	 Dr. E W Clark ahi

6.	 ‘Fuller Technical School’ chu___________
a. 	 Molungkimong kho-a ana hong doh-un ahi.
b. 	 Mokokchung khopi-a anahong doh-un ahi.
c. 	 Kohima khopi-a anahong doh-un ahi.

C.	 Anoija bom ‘A’ le ‘B’ sung’a thugol kipe hohi adih-in jop matnin:
1.	 Pu le pa chon dan’a themjilna
	 chu	 a. 	Molungyimsen kho-a numeiho Sekul 
			   masapen anapan’in ahi.
2.	 Dr. E.W. Clark	 b. 	Chumukedima-a Sekul anapan’e.
3.	 Dr. Miles Bronson	 c. 	Morung ahi.
4.	 Dr. W.E. Witter	 d. 	Namsang kho-a Sekul anaphut doh-e.
5.	 Dr. Rivenburg	 e. 	Lotha grammar le paocheng thah ho 
			   anasun’e.
6.	 Mary Clark	 f. 	Molungyimsen na mission centre 
			   anapan’e.
7.	 Dr. C.D. King	 g. 	Louthem chule themjilna sang nei ahina 
			   dol’a Angami ho lah-a na anatong’in ahi

D.	 Themjil dan chomchom ni kipe teni noija khun aboldan/ kihildan jat thum 
cheh sun’in:

Morung’a themjil dan
1.
2.
3.

Lhumlam (Missionaries) ho themjil dan
1.
2.
3.

E.	 Mi 4-6 min hon sem’un lang tongkhom’un. Upate/jilkung ho/nam lamkai ho 
kom’a nang ho gamhop sung’a iti themjilna hung kipan’a ham dong’un lang 
lekhabu ho-a jong khol’un. Ahin pandoh pa/ pandoh nu chungchang’a bu 
chomcha sun’un. Na class uva kilha-uvin lang seijun. 

F.	 Nagaland map sem’in. Simmun’a kipe district thupi ho melchihna pe-in. 
District chom chom’a themjilna hin pandoh ho min jong suttha-in.



29

6

Chapate le Chanu ho

Adih bang’a kihil nadia akidoi:
1.	 Gelgilna neitah le long del’a simmun asimthei diu.
2.	 Lasim hi ngeitah kichehtah chule a-‘o’ kai ahiding bang’in sim’in.
3.	 Paocheng thah hohi henlang thugol semnan mang’in.
4.	 Lasim hi abailam chan hen.
5.	 Lasim’in adoi pipen ahet thei diu.
6.	 Eiho kiloikhomna sung’a gol luilai lungel le tulai lungel ho ate kah thei diu.

Masanglaija nule pa te gel dan…….
Chapa, pasal ho akap jipoi. 

Pasal ho angam’un chule ahatnui.
Pasal ho galhat dia peng ahiuve,

Numei bang’a touva miseise ahipoi.

Chanu, nun nem’in lang thoh hatnin.
Numeiho nemheo le hetthemna nei,

Numeiho vengbitna chule akhoukhah ding,
Pasal ho bang’a peng’a mito kidel ahipoi.

Tu khang’a nu le pa te gel dan…..
Chanu, nangma pasal toh nakikhe poi.

Imacha najolel ding a-um deh poi.
Nu sang’a hatjo le phajo dia peng nahi.

Na phung chan na ding gelnan lungkham hih-in.

Chapa, nang jal’in khanggui  aki lhung jing’e.
Teh tajong leuveng nang jal’in kalung’u among’e.

Napa sang’a phajo le hatjo dia peng nahi.
Kana tup hou nangman nasuh bulhit ding ahi.

PAOCHENG THAH HO
1.	 Galhat	 : Mimin, hi pasal galhat tah ahi.
2.	 Nunnem	 : Nunnem nan gal ajouve.
3.	 Khoukhah	 : Minu ten achateu ngailutna neitah-in akhoukhah-uve.
4.	 Khanggui	 : Jampu te phatmo dan akhanggui jun ahung kisei peh-e.
5.	 Vengbit	 : Nitin’in Pathen’in eivengbit jing’e.

KICHUH NAHO
A.	 Lasim hi ‘O’ging’a chule akai adih-in simmin. 

B. 	Thudoh kipeho donbutnin:
1.	 Lasim’in masang laija nule pate chun pasal chapang hole numei chapang ho 

iti um ding’a adeijum?
2.	 Minu mipaten, pasal le numei chapang ho chung’a akinepnao masang le 

tukhang’a ipi akikhetna namu-em?
3.	 Pasal chapang hon apasal nao iti apoh doh diu ahe tia, lasim’in iti aseijem?
4.	 Numei chapang hon numei ahinao iti apoh doh diu ahe, tia lasim’in aseijem?

C.	 Lasim’a thugol kipeho akoudoh adih pen melchihna pen.
1.	 ‘Numeiho vengbitna chule akhoukhah ding atihi

a. 	 Numei hohi alhasam le ameidoi dia peng ahi
b. 	 Numei hohi seingai le ajahcha dia peng ahi
c. 	 Numei hohi midang jen le khoukhah dia peng ahi.

2.	 ‘Nangma Nu sang’a hatjo le phajo dia peng’ atihi
a. 	 Nangma minu le le dia peng hilouva, amavang thil dang dang’a kisah 

lelna jong hinkho-a neidia peng nahi.
b. 	 Nangma nanu sang’a phajo dia peng nahi.
c. 	 Nangma natoh phatah le kisah lelna pha neidia peng nahi.

3.	 ‘Nangma napa sang’a hatjo dia peng nahi’ atihi
a. 	 Napan ahinkho-a atoh hole aboldoh ho sang’a phajo tongdoh ding’a 

peng nahi.
b. 	 Napan cha aneisang’a tamjo neidia peng nahi.
c. 	 Napa sang’a hangjo le hatjo dia peng nahi.

4.	 ‘Kana tup hou nangman nasuh bulhit ding ahi’. Atihi
a. 	 Lolhing tah chapa nahung hiding ahi.
b. 	 Nanu napa ten nakinep pi naho na lolhin lou ding ahi.
c. 	 Nangman hinkho-a natup pen chu na suh bulhit ding ahi.

5.	 ‘Teh tajong leuveng nang jal’in kalung’u among’e’ atihi
a. 	 Kateh nung’uva eive tup diu nangma na um’e.
b. 	 Nangman cha le nao nahin’a chule nakhang guiju kilhung jing ding ahi.
c. 	 Kateh-uva na katoh mo nung teng’u jongle nangman neilo peh diu ahi.

D.	 Hon’a kihoukhom na
Class chu hon khatna mi 5 nga-in hom khen’in. Themjilna, nei le gou lodan, toh 
le tham, chule adang dang ho hop pum’a chapate le chanu ho chung’a. Pu le 
pa te geldan seikhom’un. Apha ho chule tulai toh kitoh-a khel ding’a phaho jong 
seikhom’un+-

7
Shilloi Dil

Adih bang’a kihil nadia akidoi:
1.	 Gel gilna neitah-a longdel’a simmun asimthei diu.
2.	 Hetding’a khoh ho simmun na aholdoh diu.
3.	 Hon chule jilkung ho toh athupi  aseikhom diu.
4.	 Simmun na sut ding kichuhna kipe ho adih-a asutthei diu.
5.	 Paocheng thah ahetnuva, thugol lhing semna-a amanthei diu.
6.	 Nagaland gamsung’a vadung le twi ho adeh-a Shilloi dil umdan ahet diu.
7.	 Pathen thilsem ho huithen lou  le leimun detlou ahiloule mun chim ho-a kon’a honbit le ventup 

ahi theina ding’a gelkhohna aneithei diu.
8.	 Akoptoh ahiloule ahon’a lung kitoh tah-a pankhomna lungthim neija kihil khomna aneithei diu.
9.	 Ngailut kouna dia  lekhathot je nahet ding.
10.	Ngailut kouna dia lekhathot sutje nahet ding.

Myanmar to gamgi lhang le lhang 
kisuhtohna Patkai lhang jol lailung 
tah-a um alimpoh dan khonung 

tobang hi, Shilloi dil ahi. Hiche hi 
Nagaland na dil lenpen ahin, Phek 
district Meluri subdivision sung'a 

Phokhungri gamkai sung Lüsam 
kho-a um ahi. Hiche dil letdan hi 0.25 
0.30 sq km ahi. Shilloi gam umdan hi 
vetnom umtah ahi. Ajehchu, Shilloi dil 
hi kisel chip chepma um chule chah 
leijin a-um kimvel ahi. Hiche dil mun 
chan lhun nading’in lampi ken hiu heu 
vin akiche jin ahi. 

Dil mintah chu “Lütsam” akoudoh 
chu twi kiting alonglou twi chatloh 
lou tina ahi. British ten, "Shiloh" tin, 
anaminvo-un ahin tunin sorkar het 
dungjuijin "Shilloi" akiti tai. Akom 
avel’a cheng hon dil hi thilha chen’a 
tin, ahe-uve. Ajehchu pu le paten thil 
kidang khatna anasei jing’u ahi. Hiche 
dil hi aneija dil lengnu um’a ahi tia, 
akom avel’a cheng hon ana tahsan’u 
ahi.

Masang laija patna thusim’a anakisei 
son chu Lüsam khomi te lah-a Lünuri 
phung hon hiche dil vel’a chun 
thinglhang lei anabol jiuve ti, ahi.
Nikhat hi hiche mun’a natong din 
nupa khatnin achanu lhon asenlai chu 
buh sung’a adalha lhon’in ahi.Anatoh 
lhon laitah-a chun naosen ka ‘O’ –gin 
ajalhon’in ama nin jong buh lang adel 
lut lhonle naosen chu ana-um tapoi.
Lam chomchom’a hiche naosen ahol’u 
chu alosamtai. Ahin phat chomkhat 

jouvin naosen chu dil lailung laitah-a 
chun khut ni-in ahin dom sang’in ahi. 
Khomi jousen hiche naosen huhdoh 
nadin dil twi lonkang nading’a lei ko 
alaijuvin, ahin khosung haosa pun 
amang’a dil twi suhkang nading’a na 
natoh jom jingle, hinkho nachanbe 
diu ahi tia, gihna ‘O’-gin ajah phatnin 
anatoh-u chu anga taovin ahi.

Hiche jouva chun dil twi suhkang 
nadia natoh anga-un naosen man 
hetjing nadin, kin loupitah amang’un 
ahi. Ahin, ajing’a chun kin kibolna-a 
kithat loichal chun lou laija hamhing 
aneh pet amukitnun ahi. Hiche thilsoh 
hin naosenjong tuni geijin ahing 
nalaije ti, tahsan’a mipiho aneidoh 
sah-in ahi. Amanu venbitna jal’in hiche 
dil'a hin koimacha alhalut khapoi, tin 
jong akiseije. Hiche-a kon chun akom 
avel’a cheng hon jong amanu chu dil 
lengnu tin, anahe taove.

Tobang’a tahsan’a anei jal’un tu 
masangse chun hiche dil twi chu 
ana ging’un thilha umna dil suhboi 
khah ahilounadin koiman diltwi chu 
anamang khapouvin ahi. Hinla tunin, 
dil umna mun hi mi havilna pen khat 
ahitai. Amun hoidan vet keo hilouvin 
kisuh halna le golnop bolnan anei 
taove.

PAOCHENG THAH HO
1. 	 Dil	 : Nagaland na dil lenpen chu Shilloi dil ahi.
2. 	 Chah thing	 : Mei chonan chah thing akimang ji-e
3. 	 Kisuhhalna	 : Kichep golseh kibol hi kisuhhalna phatah ahi.

KICHUHNA HO
A.	 Thudoh kipe hohi donbutnin:

1.	 Shilloi dil achom lam’a hilchen’in?
2.	 Shilloi dil mintah chu ipi ham? Ipi jeh-a hiti-a chu kiminvo-a ham?
3.	 Ipi jeh-a Shilloi dil chu thillha chen’a ahi tia, kiseija ham?
4.	 Masang’a kon’a anakisei son dil thusim’a naosen mangnu chu hoikom’a 

anamu-u ham?
5.	 Ipi jeh-a dil twi lonkang nadia natoh chu ana ngah-u ham?
6.	 Ipi jeh-a phat chesa ho-a khosung mihon diltwi chu anamanji louvu ham?
7.	 Tunin, shilloi dil vilna nei lechun ipi hetdoh le mube kinei jinte natim?

B.	 Thugol kipe hohi sunlhing’in:
1.	 Shilloi dil hi alimpoh dan ______________
2.	 Shilloi dil hi kisel chip chepma um chule ____________
3.	 ‘Lütsam’in akoudoh chu _______________
4.	 Akom avel’a cheng hon amanu chu _____________
5. 	 Dil’a chu koima cha ana lhalut khapoi ijeh inem itile __________
6. 	 Naosen mang chu dil lailung laitah-a chun ____________

C.	 Gel’in lang donbutnin
	 Shilloi dil vilna dia phat kipe lechun…

1.	 Nang’in koi nakipui dem?
2.	 Ipi-a nache lhung dem? (vale naho)
3.	 Pohding ipi nakisem’in nakichoi dem?
4.	 Amun’a ipi nabol dem?

D.	 Anoija kipe thugol hohi adih-in jopmatnin. 

a.	 Lunuri phung hon	 -	 Shilloi lake
b.	 Nagaland na dil lenpen	 -	 dil vel’a thinglhang lei anabol jiuve.
c.	 British ten	 -	 kigihna amang matne
d.	 Khosung haosa pun	 -	 Kisuh halna le golnop bolnan anei taove.
e.	 Tulaija mihon	 -	 Shiloh tin anaminvo-un ahi.

E. Donbutna dihpen lheng’in.
1. Shilloi dil hi

a) Patkai lhang jol’a um ahi.
b) Saramati lhang jol’a um ahi.
c) Japfu lhang jol’a um ahi.
d) Lhang nem ho-a um ahi.

2. Shilloi dil letdan hi
a) 0.25-0.30 sq.km
b) 25-30 sq.km
c) 05-3 sq.km
d) 0.30-0.25 sq.km

3. Kin kibolna-a kithat loichal chu
a) lou laija hamhing aneh pet amukitnun ahi.
b) Dil’a twi ajap pet amu’ve
c) gammang’a avel’e pet amu’ve
d) lou laija athisa amu’ve.

4. Tulaija dil umna mun hi
a) mun gimnei chule mi umlouna mun ahi.
b) Tourist ho kikhopna mun khat ahi.
c) Mun thenglou ahi.
d) Donding twi kilahna mun ahi.

5. Shilloi dil hi LÜtsam kho, Phokhungri gamkai sung, Meluri sub-division
a) Mon district sung’a um ahi.
b) Phek district sung’a um ahi.
c) Kiphire district sung’a um ahi.
d) Kohima district sung’a um ahi.

Ngailut kouna lekhathot sutdan

Kouna kiti hi thilkhat ahiloule kin khatna lhading’a temna/ngehna ahi (kam’a seipeh 
ahiloule suttho-a lekha thot). Avetsahna, jinei na kin, pen nikho, thil dang dang’a 
melchih thei nikho kimang ho-a suttho-a mi kikou ji ho khu ahi. Ngailut kouna lekha 
hi adan tah-a kisun le akimohsut a-um’in ahi (Formal & Informal). Hiche kouna hi 
changval ahiloule kiloikhomna dol’in jong akisun jin ahi.
Ngailut kouna lekha isut teng geldoh dia khoh phabep khat anoija hin akipe-in ahi.

1.	 Alhun’a ding mun, nisim chule kin kipat/kiman’a ding phat peh angaije.
2.	 Apatna lang’a jana pum’a nasutna chule lekhathot ajon’a lang’a soi nakai 

ding ahi.
3.	 Paojui dih hiding chule paocheng kitohlou vetchil ding.
4.	 Akin neipan, akouho kinemtah-a anga/alemna thu aseidoh ding angaije.

Vetsahna. Na-In’a napen nikho naman’a ding’a nagol pa/ nagol nu din ngailut kouna 
lekhathot sun’in.

03 Lhalam 2021
Lhaineichong
Kholui veng
Chalkot
9089678934

Thupoh : Pen nikho kiman na-a hung lhadia kouna lekhathot.

Kangailut Lhaineichong,
Damsel’a na-um ding kakinem’in ahi. Nahetna bang’in kapen nikho hi tu 
hapta-a hung lhung ding ahitan hijeh-a chu ka-In mun’uva kapen nikho 
mangkhom dia hiche ngailut kouna lekha hi kahin sut ahi. Pen nikho kiman’a 
ding ni hi nisim 9th Lhalam 2021 chonung 5 gin ahi.

Kapen nikho neihung lhatkhompi thei le chun kakipana sanglheh-inte

Na ngailut jing

Tingdeihat
Vengthah, Chalkot
9089478910

F.	 Pathen thilsem thing le song chule adang dang ho semphatna gamsung 
semhoibe nading’a khosung miten kihilna agon naova hung lha ding’in 
nagolnu/nagol pa kouna lekhathot peh-in.

8

Lamkai Kilhen Dan Thusim
Adih bang’a kihil nadia akidoi:
1.	 Gel gilna neitah-a longdel’a simmun asimthei diu.
2.	 Hetding’a khoh ho simmun na aholdoh diu.
3.	 Hon chule jilkung ho toh simmun aseikhom diu.
4.	 Simmun na sut ding kichuhna kipe ho adih-a asutthei diu.
5.	 Paocheng thah ahetnuva, thugol lhing semna-a amanthei diu.
6.	 Akoptoh ahiloule ahon’a lung kitoh tah-a pankhomna lungthim neija kihil khomna aneithei diu.
7.	 Gollui thusim ho-a lunglutna aneijuva chule alulna ahetthei diu.
8.	 Lamkai phaho hina amudoh-uva kon’a amaho le amahon lamkai hina umchan aneithei diu.
9.	 Mikhat geldan le ngaito dol kichehtah le hoitah-a suttho-a ahilchet thei diu.
10.	Tohmun sens dia lekhathot je nahet ding.
11. Tohmun sena dia lekhathot sutje nahet ding.

Phatkhat nahin Naga kho khatna 
kho lamkai pu athiding’in alumtan 
ahi. Athi jouteng ama panmun 
lading alhendoh angaitan ahi. Aman 
atohkhompi thumopma pang mi thum 
hochu phung len’a kon chule khomi 
ho kinep pi tah ahijeh-uvin, amaho 
sung’a  ama khelding lhendoh dichu 
ama ding’a jong thil hahsatah ahi. 
Ama a-jalkhun’a lum’a lunggim tah-a 
koi lhending ham tia, agel laitah-in, 
alungthim’a thilgon khat ahin neitai.

Ajing’a chun aman amaho thum chu 
alupna kom’in akoukhom’in chule 
thilkidang khat aboldiuvin ngehna 
aneitan ahi. Amaho thum chun lamkai 

pu chempong chu hapta khat cheh 
akikoijuva chule ale peh kitji diuvin 
aseipeh tan ahi. Chempong kikoi 
masah penpan lampi-a akitopi jouse 
lamkai pu chempong chu avetsah-
in ahi. In alhun phatnin, chempong 
chu achoijin avao suh avao touvin, 
galhang tah bang’in bu- In’a chun 
akichom lele-in, “Hiche chempong 
hi mihem tamtah gal lu lahna-a 
ana kimang’a himaithei ahi” tin, 
a-Insung mite jah-a aseije. Akichop 
lele jeh chun bu-In’a lhong akot chu 
amupon, photlotnin ahung kithol lhu-
in tol’a matdah-in achutai. Akhutna 
chempong achoijong chu akilhaso-
in achapa lenpen pa kengphang’a 

agachun akengpi a-at khah pehtan 
ahi. Hitichun, bu-In’a chun aboi lah 
lah jeng’un ahi. Achapa chu akapmin, 
ajinun ama chu aphoh-in chule a-In 
vel’a  cheng hon jong ipi tiuva ham 
tin, ama In’a ahung kikhom’uvin 
ahi. Ama chu ajah achaval’in chule 
chempong chu asamse-in ahi. Ajing’a 
chun aman chempong chu lamkai pu 
gale pehding’in lung agellha tai.

Hitichun, ani chan’a pan chempong 
chu a-In’a akichoi ding phat 
ahunglhung tai. Aman chempong chu 
phatah-a aven, chempha ahijeh chun 
gantah-a manpat ding ago tai. Phat 
mohche lhahsah louvin aman a-thing 
leija hon sung’a thingphung hochu 
achate pasal hotoh aphuh-un, In sah 
na-a manding’in asui gamtaovin ahi. 
Hiche jouvachun achate pasal ho 
chu apuijin gammang’a thingphung 
ho agaphuh kitnun ahi. Achate pasal 
hon akhopmuva chule akicholdo leu 
“phat moh chesah hih-un, Chempong 
hi eiho kom’a a-umlaisea phatah-a 
imanchah-u angaije” tin, achate asen 
ji-e. Hapta khat sung’in, aman jong 
chempong chu thing tah tah satna-in 
amang’in, hijeh chun chempong chu 
amol lhatai. Hitichun, aman kiphalam 
tah-in chempong chu achoijin lamkai 
pu chu aga pedoh tai.

Athumchan’a pan chempong 
akichoiding phat ahung lhung tai.
Aman lamkai pu In’a kon’in chempong 
chu agalan phatah-in ave-e. “Hiche hi 
chempong phatah ahi, hinla adihlouva 
kimang'a ahin kanol phat angaitai” tin,  
agel’in ahi. Aman chempong chu chem 
nolna-in anol pan tai. Chempong chu 
anol hem jou phatnin mijouse vana 
lampi pang’a hampa hole thingphung 
ho avat ngim’in ahi. Aman, chempong 
chu anol hem jing’in chule manthei 
jing ding’in akoije.

Aman hapta khat akikoi jouvin 
chempong chu gale pehding’in 
achetai. Aman, chempong aman 
jouseh le hem thetna akoijing chu 
lamkai pu alung alhailheh jeng’in ahi. 
Ajing’a chun, lamkai pun khosung’a 
upa ho le kho thempu pa kihoukhompi 

din akoukhom’in, athum chan’a pa 
ama kheldia agel lhahna thuamaho 
aseipeh-in ahi. Khat teni chu mipi 
puihoi thei ahilhonpoi tin, akhop ho 
cheng jah-a lamkai pun aseijin ahi. 
Khatpa chu angol’in a- Insung jeng 
jong kivet tup joulou pan, iti khosung 
alamkai ding ham tin, aseije. Akhat 
kit pa chu misum sel midang hopna 
neilou, ama ding’a bou kigel mi ahi 

PAOCHENG THAH HO
1. 	 Chempong	 : Chempong hi nol hemsa kikoi jing angaije.
2. 	 Lungpi ken	 : Insung’a chapa lenpen hi lungpi ken angaije.
3. 	 Lamkai	 : Lamkai khat hina-a  lungneng angaije. 
4. 	 Thempu	 : Kho thempu pan, kin hondoh na-in taona amang’e.

KICHUHNA HO
A.	 Thudoh kipe hohi donbutnin:

1.	 Kho lamkai pan akhel aholding chu ibol’a hahsa asah ham?
2.	 Kho lamkai pun thilkidang boldia ngehna aneichu ipi ham?
3.	 Amasapa bu-In’a chu ibol’a a-In keng hochu kikhom’uva ham?
4.	 Ani chan’a pan chempong akikoija chu ibol’a mollha jeng’a ham?
5.	 Athum chan’a pan chempong chu iti avetsui jam?
6.	 Ipi jeh-a athum chan’a pa chu kho lamkai ding’a lhendoh hi-a ham?

ati. Ahin athum chan’a pa vang hin 
ama ding jeng kigel louvin japi ding 
lungken masahna neija ama mopoh 
na noija thil-umho avettup jing ahi, 
ati. Hitobang’a lungpi keng  khosung 
lamkai dia adei dan aseijin, ahi.

Hitichun, athum chan’a pa chu 
khosung lamkai ding’in lhendoh 
ahitai.

Amasa pa Ani chan’a pa Athum chan’a pa

B.	 Bom sung’a um paocheng dih mi thum ho hina toh kitoh lheng’in lang 
hilchen’in.
Kilose, sumsel, khoto them, hongphal, angol, kihisah, lungthim thuh, lunggel 
them, pan’a nei, pan’a bei, chavai

C.	 Anoija kipe thugol hon akoudoh toh kitoh  simmun sung’a thugol ho 
ahiloule thucheng ho hol’in.
1.	 Thumopma pang mi thum hon thisan’a kon akiguijop piu sopi tampi 

aneijuve.
	 _______________________________________________________
	 _______________________________________________________

2.	 Amasa pen pa bu-In’a chun apoh chei chui jun chule aboilah lah 
jeng’uve.

	 _______________________________________________________
	 _______________________________________________________

3.	 Ani chan’a pan chempong chu mantheilou aso jeng’e.
	 _______________________________________________________
	 _______________________________________________________

4.	 Athum chan’a pan phate chan chempong chu adem’e.
	 _______________________________________________________
	 _______________________________________________________

5.	 Lamkai pun amasa pa le ani chan’a teni hi lamkai din alhingpoi tin 
aseije.

	 _______________________________________________________
	 _______________________________________________________

D.	 Mijouse chu lamkai din alhingpoi, ti hi hiche simmun na kon’in nahe-e.
Lamkai pha hina dia nang’in hina phaho nanei angaije.

	 Lamkai ding chun itobang hina phaho anei ngaijam toukhom’un lang sunlhaovin.

E. 	Sekul lamkai/Sekul captain hina pha bung khat sun’in.

F.	 Donbutna dihpen lheng’in.
1.	 Phatkhat nahin naga kho khatna kho lamkai pu chu

a)	 Akicholdo-e
b)	 Akipah-e
c)	 Athiding’in alum’e
d)	 Alung ana-e.

2.	 Chempong kikoi masah penpan lampi-a akitopi jouse chu 
a)	 Lamkai pu chempong chu avetsah-in ahi.
b)	 Lamkai pun ngehna anei chu aseipeh-e.
c)	 Lamkai pu akimupi chu aseipeh-e.
d)	 Lamkai pu natna chu aseipeh-e.

3.	 Ani chan’a pan achate pasal hochu apuijin
a)	 Gammang sung chu asutheng’uve.
b)	 In khom’a ding’in thing a-at nuve.
c)	 Gammang’a thingphung aphuh-un ahi.
d)	 Thanom tah-in akichom’un ahi.

4.	 Athum chan’a pan chempong chu phatah-in aven hiche hi chempong phatah 
ahi tin aseijin ahin
a)	 Vetding’in anen val’e ati.
b)	 Adihlouva kimang’a ahi ati.
c)	 Kanol phat angaije tin agel’e.
d)	 Vetding’a tijat umtah ahi ati.

5. Lamkai pun khosung’a upa ho le kho thempu pa akoukhom’in ama kheldia
a)	 Amasa pen pa adeina aseipeh-e
b)	 Ani chan’a pa adeina aseipeh-e
c)	 Athum chan’a pa adeina aseipeh-e
d)	 Achapa adeina aseipeh-e.

Tohmun sena ding’a lekhathot
	 Tohmun sena lekhathot hi asep pa/nu themjilna lekha ho jouse, chule asimchan, 

anatoh them dan ho lekha pum’a apehlut ding, hiche chun atohmun thumna-a 
alunglut dan le adinmun aseidoh ahi. Hiche-a kisun athemna ho jouse chun 
natoh sep pa/ nu hetna aseidoh-a ahetna le athemna hiche tohmun na dia kitoh 
chetna alhin jouna phatecha aseidoh ji ahi.

G. Themjilna lampang’a vaihom lenpen pa/nu kom’a (Science) chihgil jilkung 
tohmun thumna lekhathot sun’in.

Sappao hilding jilkung tohmun sena dia lekhasut ding dan

Ng Lhingkhohat
Nagaland
Mobile number +91986296178
Email id: lhing@gmail.com
Nisim : 12.10.2021
Thupoh : Sappao hilding jilkung tohmun sena le ngehna lekha

Ja-umtah Pu/Pi,

Sappao hilding jilkung tohmun ong, Nagaland post-a nahin so dung juijin, keiman 
jong hiche tohmun chu kahin sepmin ahi. Mihil hi kakipana pen le kathanopna ahin 
chule jillai hotoh kihoukhom hi katha anom’in ahi. Delhi Public Sekul’a kum 4 English- 
Sappao jilkung’in kana pang’in ahi. Themjilna kanei ho le kahetna hohin sappao hil 
jilkung dia na ngaichat toh kitoh-a asuh bulhing’a kalhin jouding kakinem’e.

Lungsetna neitah-a hiche tohmun kase hi neisanpeh ding’in kahung taovin chule 
kathemjilna lekha jouse kakil than ahi. Kholbe nom/hetbe nom a-umkhah-a ahile tin 
ka phone number kapeh tha-e.

Nalengsetna kinemjing

Nathu ngaijing,

Lhingkhohat

Kitahna Hinkho

Adih bang’a kihil nadia akidoi:
1.	 Gel gilna neitah-a longdel’a simmun asimthei diu.
2.	 Hetding’a khoh ho simmun na aholdoh diu.
3.	 Hon chule jilkung ho toh athupi  aseikhom diu.
4.	 Paocheng thah ahetnuva   thugol lhing semna-a amanthei diu.
5.	 Simmun na suttho kichuhna kipe ho adih bang’a asuthei diu.
6.	 Niseh hinkhoa kitah tah-a hinding adeijuva chule athodoh diu.
7.	 Gollui thusim ho-a lunglutna aneijuva chule alulna ahetthei diu.
8.	 Lamkai phaho hina amudoh-uva kon’a amaho le amahon lamkai hina umchan aneithei diu.
9.	 Mikhat geldan le ngaito dol kichehtah le hoitah-a suttho-a ahilchet thei diu.

Mipi ahiloule khosung’a cheng hon 
hindan kitoh aneinom jiuvin ahi. Hiche 
chondan longlou hel’a ajuiju chu khat 
le khat kipeto jiuva ahi. Hitobang 
machu ipu ipa teuvin chondan pha 
ananeiju chu inung gel teng, eiho 
dia kitilkhouna theitah ahi. Masang’a 
naga ten chonchan pha anajui lah-
uva kitah-a hinkho anapuiju chu 
gamsung’a thunei vaipoh-a anapang 
Britishte jeng’in jong hetpehna ana 
neijun ahi.

Malai Nagate chu thudih-a ding, 
dinmun loupi chang chule jabol 
anahiuve. Amaho lah-a thu kisei 
lhasa chu tunikho-a eihon suhtho-a 
kinoptona  ahiloule kitepna inei 

sang’un aphajon ahi. Thukisei lhasa 
nunglah kitding chu jachat nale mai 
mohna pen’in anagel’uve. Hitobang’a 
kitahna hinkho aman’u chun khat le 
khat kikah-a kitahsan tona  sangtah 
ana-um’e. Naga te chun In’a kon’a 
apot doh teng’u jongle kotkhah akam 
ngai pouve. Tujeng’in jong hiche 
chondan hi khosung abang khatnin 
ajuijom nalaijun ahi. Amaho sung’a 
guhchat lahchat thu ana-umkha beh 
poi.

Jat abang khat chun Inpi-a kon 
kigam lha-a chang-In ho anasa jiuve. 
Hitobang chun Insung kinai hochun 
munbeh khatna chang In neocha cha 
anasong jiuve. Hiche In ho jong chu 

akamna anasem jilouvu 
ahin, hichun guhchat 
na ana-umpoi tia, ana 
komu ahi. Ama-a hilou 
thil chule moh-a kimu 
thil ho jeng jong kilah 
ding lunggel ananei 
pouvin ahi. Tekahna, 
khat touvin gamlah-a 
khoi-bel amu-a aneija 
a-umtai ti vetsahna-a 
theoboh anase masah 
le anungsang’a hiche khoi-bel mukit 
hon anei a-umtai tia, akhoiloh ji louvu 
ahitai.

Ipu Ipa teu kitahna thusim adih-a ana 
dindetnao, gam len na-a uicha kiman’a 
thusim jong a-um’e.

Phatkhat laija chun gamleng Uicha 
khat apu toh sakhi achanpet lhon’in 
apu ang’a kon’in anavah mang kha-
in ahi. Uicha chun sakhi chu ana 
delna lam’in sahlam sang molpang 
analep khatan ahi. Akhonnan uicha 
chun sakhi chu anathat tan, hiche 
chu anaija cheng khomi hon anamu-
uvin ahi. Ahin Uicha chun a-sakhi 
tha chu anung dalha-in apu pa kom’a 
ana kile kit tai. Hitichun, anaija cheng 
khomi ho chun sakhi chu akho-uva 
apolutnun, uicha le apun ahung kilah 

din angah taove. Sakhi kilah dia koima 
ahung lou phatnin khomi hochun 
sakhi chu neh ding’in akilol lha taove. 
Ahin chondan dungjuijin sakhi thatna 
pang uicha ding’a chu sakhi sa chu 
themkhat akoidoh pehjoh taove. Ni 
phabep achejou phatnin khomi ten 
hiche uicha le apu pa chu mal-lam 
ho ahi ahedoh  taovin, chuphat chun 
khomi hochun athatna pang uicha dia 
kikoidoh sa lhang chu achoijun ape 
ding’in mal-lam ajontou taove.

Hitobang’a chu naga ten jong 
papsetna neilouvin phatkhat laichun 
kitahna hinkho anamang’un ahi. Kum 
le lha phat chedan kikhel jing jongle 
hitobang chondan manlu tah inei hou 
hi ihinaova ipohdoh jing diuva dei-
umtah ahi.

PAOCHENG THAH HO
1. 	Japi lah	 : Japi lah-a chingtheija lhat angaije.
2. 	Malai	 : Malai hinko thusim kisei ho.
3. 	Theoboh	 : Melchihna-a theoboh kisep khum.

KICHUHNA HO
A. 	Thudoh kipe hohi donbutnin:

1.	 Gollui naga ho geldoh jing ahinao chonchan pha aneiju chu ipi ham?
2.	 Malai nagate chu thudih-a ding chule jabol anahiu simmun na kipe avetsahna 

pen?
3.	 Naga hochu In’a kon’a apotdoh teng’ule ibola kot ana kamji louvu ham 
4.	 Sahlam sang’a cheng khosung mi hon sakhi chu akho-uva apohlut nung’uva 

ipi alo uvam?
5.	 Sahlam’a cheng khosung miho chun ibol’a mal-lam ajot touvu ham?
6.	 Nangma cham’in malai naga ho hidan hilchen’in.

B. 	A-onglai ho sudim’in:
1.	 Masang’a nagaten kitah-a hinkho anapuiju chu _________ ten hetpehna 

ananeijun ahi.
2.	 Malai nagate lah-a thu ________ chu tunikho-a eihon ________ -a kinoptona 

inei sang’un aphajon ahi.
3.	 Nagate chun In’a kotkhah chule chang In ho ana __________ ngai pouve.
4.	 Ipu ipa teu chu__________ -a dindetna nei ahiuve.
5.	 Masang laija nagate lah-a ________ naho ana-um khabeh poi.
6.	 Gamleng uicha sa thatna pang pa chu ________ ape jiuve.
7.	 Thu kisei lhasa nunglah kitding chu__________ pen’in anagel’uve

C.  Simmun hi sim’in lang thugol lhing adih holdoh-in:
a. 	 Gamleng uicha thusim’a khosung mihon sakhi kithat akichan masah lounao 

simmun hoilaipen chun naseipeh ham.
	 ____________________________________________________________

____________________________________________________________
b. 	 Nang’in thilkhat namu-a nakichan masah chu simmun hoilaipen chun naseipeh 

ham.
	 ____________________________________________________________

____________________________________________________________

c. 	 Ipu ipa teuvin aseilhah sao atohdoh jiu simmun hoilaipen chun naseipeh ham.
	 ____________________________________________________________

____________________________________________________________
d. 	 Simmun na hoilaipen chun nagate lah-a jat khat ahiloule khosung khat nin 

khat le khat phatchom nading chondan atahsan’u naseipeh ham.
	 ____________________________________________________________

____________________________________________________________
e. 	 Gamleng uicha thusim’a hi naga hon sa thatna pang gamleng uicha chu 

achan apetei jiuve tia, simmun hoilaipen’in nang naseipeh-am.
	 ____________________________________________________________

____________________________________________________________

D.	 Anoija thugol kipe hohi adih adihlou sun’in.
1.	 Masang laija naga ho chu akitah pouve.__________
2.	 Masang laija naga ho chu khat le khat akitahsan touve.__________
3.	 Masang laija nag ate chu In keng ho-a kholai alen petnu jong le amaho In chu 

phatah-in akamtub jiuve. __________
4.	 Khomi ho chun uicha neh ding akoipeh pouve.__________
5.	 Masang laija naga ho chu papsetna neilou kitah tah-a hinkho mang’a 

ahiuve.___________

E.	 Thusim sei kichuhna:
Upate ahiloule nu le pa te kihoulim pi-in. Nang ho nam sung’a kitahna thusim ho 
he-in. Thusim chu sun’in lang chule nakai khompi mikhat kom ahiloule na class 
jouse seipeh-in.

F.	 Mi 4-5 in kihom’un lang hon sem’un. Seikhom’un.
1.	 Changval’a ding chule mipi jouse a-dia kitahna hi ibol’a thupi-a ham.
2.	 I-atile tulaija nagate lah-a kitahna hi lhom cheh cheh-a ham.
3.	 Nangma hinkho-a chule mipi lah-a kitahna hi iti nachothou kitna chule iti na-

umsah jing thei diham.

Nakihou khomnao kilha-un lang class-a seijun.

Nagate Jem Ho Le Akoudoh

Adih bang’a kihil nadia akidoi:
1.	 Gel gilna neitah-a longdel’a simmun asimthei diu.
2.	 Hetding’a khoh ho simmun na aholdoh diu.
3.	 Hon chule jilkung ho toh athupi  aseikhom diu.
4.	 Simmun na sut ding kichuhna kipe ho adih-a asutthei diu.
5.	 Paocheng thah ahetnuva thugol lhing semna-a amanthei diu.
6.	 Naga jat chomchom ho chondan le alhangpia chon’a kibang anei hou ahetthei diu.
7.	 Masang naga gollui hon jem chomchom amanlonao ajeh/avetsahna ahetthei diu.
8.	 Thujih dan kihil ding.

Nagate khutthem dan hi veleu hen 
thingthem hihen nihchen ponsil,In 
gondan chule khutthem adangdang 
ho-a jong jem kibahna khat aneicheh-

uve. Ju le va akon jem kilaho chu Sel 
lu, humpi, sai, vaphol, gul, daidep 
le Jong ahi.Ahsi, lhathah, adung 
avai kitoh-a lim ho, mihem lu, anoi 
le agongso ho jem’a akimu jing’e. 
Hiche jem jouse hin gollui nagaten 
lim semthu anahouvu toh kiguijopna 
aneijin ahi.Gancha chung’a jem umho 
hin hatna, haosatna, dinmun, gal’a 
hansan’a chule adangdang avetsah-
in ahi.

SEL JEM
Jem ho lah-a sel-lu hi athupi pen khat 
ahi.Naga te chondan’a kihaman pen 
chule igam’uva ding’a lhendoh-a um 
gan chu ahi. Sel jem hin haosatna, 
lolhin’a chule puntheina lam avetsah-

in ahi. In dung ho-a thing’a kisem 
sel-lu kikoi hin a-In neipa ahao jal’a 
chon golvah aboljou vetsahna ahi.
Abang komle ganchaki bang’a kijem 
In ting’in avetsah chu a-In neipa hi 
golvah boljou mi ahi ti, hetna din 
khom kika ho-a sel-lu kisem’a kitung 
jong hi melchihna khat ahikitne.

VAPHOL
Naga miten vacha ho lah-a hin vaphol 
hi alulsah pen’un ahi. Naga jat atamjo 
adeh-a pasal hon ajat von’u avon 

teng’ule alukopmu ajep pah nadiuvin 
vaphol lhamul akoiju khun thaneina 
le dinmun thupi achan nao avetsah 
ahi. Alhangpia numei hon vaphol 
lhamul hi amanji louvu ahi. Ao nam 
sung’a chon boljoupa ji le achanu ten 
vang asam’uva vaphol lhamul akan 
tha tei jiuve. Hijeh hin vaphol lhamul 
hi nagate lah-a amanlu dehset nin 
ahi. Konyak te lah-a jong alengpao 
ahiloule Angh hon jong adinmun’u 

vetsah nadia jalkhun ho vaphol jem’a 
ana kisem jiu ahi.
           
HUMPI
Humpi jem hin hansan’a, hatna chule 
kiventupna vetsahna-in haosa In, 

morung chule khopi kot ho-a gancha 
dang ho toh humpi lim asem tha jiuve. 
Hichun asung’a cheng ho ahansan 
nao avetsah ahi. Humpi jem’a pasal 
ho ponsil akijem pah jin ahi. Galhang 
hon ahatnao chule ahansan nahou 
vetsahna-in humpi ha khi-in akisem 
jiuve. Galhang hon gal lu lahna aneijou 
teng’ule alolhin nao hetpeh na-a khi hi 
aki-o diuva kipa thilpeh-a apeh jiu ahi.

VOMPI CHULE JONG
Vompi chule Jong hi sel le humpi  jem 
kiman bang’a akiman’a umhih jongle 
amanin jong pan’a aneigel lhon’in 
ahi. Vompi hin khosung ho-a gal’a 
minthang ahiloule sa kap them ho 
avetsah bang’in, Jong’in jong achaloh 
gandan agun’a avetsah-in ahi.

MIHEM PUNBE THEINA DIA JEM 
HO
Numei noi, mihem lu chule agongso, 
khom kika kiphut hin puntheina 
ahiloule kingailutna avetsah-in ahi.
Alang khatna nisa, lhathah chule ahsi 
hon gal’a thaneina le thepna avetsah-
in ahi.

ADUNG AVAI KITOH-A LIM KISEM
Adung avai kitoh-a lim kisem hi 
atamjon ponsil le ponve ho jem semnan 
amang’un ahi. Rong chomchom’a 
kijel-lum pat hohi ajem kitoh-a lim 
a-umdoh theina din akikhong jin ahi. 
Hiche hin pon chung’a jem kisem ho 
ahoisah-in chule asupah bejin ahi.Jat  
bang khat hon ama jat le nam sil le 
pon hetna ding’in a-rong chom chule 
ajem kitoh  aneicheh-un ahi.

TATTOO
Vun chung’a adung avai kitoh-a 
jem kitatpol hi naga jat jousen 

aboldeh pouvin ahi. Vun kitatpol 
chepi hochu Konyak, Chang, Phom, 
Khiamniungan, Pochury, Ao, Sangtam 
chule Yimkhiung jat ho ahi. Hiche 
jat hon achepiu tahsa chung’a jem 
kitatpol chule adung avai kitoh-a lim 
akisem hou hi akoudoh a-um cheh-e.

Vun kitatpol hohin vetsahna chomcheh 
aneijun akibollo nao apipen chu ahile:
Gal’a lolhin na nei sepai ho medal 
kipe tobang ahi. Pasal hon khanlhit 
na aneijuva gal-lu lahna-a apanlah 
theinao melchihna kipe, vun kitatpol 
hin gal lu lah na-a phat apeh-u 

melchihna avetsah ahi. Hon bang 
khat ho chun gal lu lahna-a alolhin 
jouteng’u lebou, amai vun atapol 
peh ji-u ahi. Alangkhatna, hitobang’a 

lolhin na nei mai kitatpol chepi 
louhon, a-op mu ahiloule atahsaova 
mun chomchom ho-a melchihna 
asemjiuvin ahi.

Vun kitatpol hi mipiten niloupi ho, 
lolhin naho chule dinmun ho avetsah-
in ahi. Abangkhat hochun nam 
khat ahinao vetsah na-a aboljiu ahi. 
Hitobang’a thil kibol na-a tahsan chom 
neiho geldan chu thi nung’a chanvou 
hoi chantheina ding’in anabol jiuvin 
ahi.

Numei vun chung’a jem kitatpol hin 
numei hinkho chedan avetsah-in ahi.

Jat khat ho din numei vun chung’a 
jem kitatpol hin akhanlhit nao, 
ajinei nung’u chule nu hina achan’u 
vetsahna ahi. Vun chung’a jem kitatpol 
hin gamsa ho-a kon kiven na adeh-a 
humpi akon kiven nadia akiboljiu ahi.

Hitichun, jem chomchom ho alen hihen 
aneo hijongle malaija nagate ding’a 
sinmo umtah le ngaichat khohtah ana 
hijing’in ahi. Hiche hi amaho sung’a 

PAOCHENG THAH HO
1.	 Khutthem	 : 	Khutthem thilbol lah-a ponkhon jong hi khat ahi.
2.	 Manlu	 : 	Nagate ding’a  vaphol lhamul amanlu-e.

niloupi ho hetjing nading’a anachepiu 
khat ahi. Hiche jem ho-a kon’a ipu ipa 
teu chondan ho giltah-a hetthemna 
inei theiju ahi.

3.	 Tattoo	 : 	Vun chung’a jem kitatpol.
4.	 Vaphol	 : 	Vaphol hi vacha hoitah jat khat ahi.

KICHUHNA HO
A.	Thudoh kipe hohi donbutnin:

1.	 Nagaland sung’a naga hon jem kibang anei hou chu ipi pi ham?
2.	 Sel jem hi ibol’a naga hodia thupi-a ham?
3.	 Nagaland sung’a vacha jem thupipen namu chu ipi jem ham?  Hiche vacha lim 

ahiloule a-lhamul hoikom’a namu dem?
4.	 Humpi jem hin ipi avetsah ham? Koichu humpi ha ki-o ding’a kilom ham?
5.	 Nagaland sung’a jem adung avai kitohchetna kisem nangman hoilai mun’a 

namu diham?
6.	 Koi jat hon vun chung’a jem kitatpol hi akibol jiuvam?
7.	 Pasal hon vun chung’a jem anatapol jiu ajeh kibahna phabep khat chu ipi pi 

ham?
8.	 Numei hon vun chung’a jem anatapol jiu ajeh kibahna phabep khat chu ipi pi 

ham?

B. 	Anoija kipe hohi adih-in goltoh-in:
a. 	Saki bang’a kijem In-ting ahiloule
	 khom kika ho-a sel-lu kisem.	 a. Sepai medal mu toh kibang ahi.
b. 	Pasal hovun chung’a jem kitatpol hi.	 b. Golvah boljou
c. 	Numei ho noi hin.	 c. Hatna le hansan’a avetsah-in ahi.
d. 	Jalkhun vaphol jem’a akisem ho chu	 d. Puntheina avetsah ahi.
e. 	Humpi jem hin	 e. Mihem hinkho chedan avetsah ahi.
f. 	 Numei vun chung’a jem kitatpol hin	 f. Konyak angh ahiloule leng ho ahi.

C.	Donbutna dihpen melchihna pen.
1.	 Numei te chung’a jem kitatpol hin

a. 	Akikhanlhit avetsah ahi.
b. 	Galhang pa ji ahi avetsah-e.
c. 	Vun chung’a jem tatpol thempa chanu ahi avetsah-e.

2.	 Naga phabep khatnin pasal ho mai ahiloule a-op muva jem anatapol jiu chu
a. 	Gal ahiloule bulu na-a lu lahna aneiteng atapoljiu ahi..
b. 	Aman ji aneiteng atapol ji ahi.
c. 	Aman haosa apoh teng atapolji ahi.

3.	 Humpi jem hi
a. Kho haosa pu In chule ponsil chung’a kimuji ahi.
b. Kho haosa pu In,morung,khopi kot chule pasal ponsil chung’a kimuji ahi.
c. Ahao jouse In’a kimuji ahi.

4.	 Naga te sung’a puntheina dia jem kibang hochu
a. Jong ,humpi chule adung avai kitoh-a jem umho ahi.
b. Numei noija adung avai kitoh-a jem kitatpol ho ahi.
c. Thing khom kika kiphut, mihem gongso,numei noi ho ahi.

5.	 Sel-lu lim kisemdoh,morung chule khopikot hohi
a. Ahoisahna dia kibol ahi.
b. Ajeh thupi tah a-um jeh-a kibol ahi.
c. Khosung haosatna vetsahna-a kibol ahi.

D.	Malai pu le pate chen’a In lim nangma deilhen jem’in sem’in.Ibol’a hiche jem 
ho khelkhel chu nalhen ham hilchen’in.

E.	 Themjilna hi mitin'in bailamtah-a akilamdoh thei ahitan chule Naga 
khangthah ho jong atamjo themjilna chang ahitaove. Na nam sung'uva 
themjilna chang mikhat ajem nasem ding'in gah gel'in.

	 Ajem umding dan hochu sem'in chule ibol'a hiche jem hohi nalhen na, ajem 
chun ipi akodoh ham sun'in. Na class ho seipeh-in.

F. Thu-jih kiti hi ipi ham khat chungchang’a athupi neija achom lam’a 
achungchang thu kisun hi ahi.
Hiche chun athupi chu ahilchetna chujongle thu-jih sun pa lungel le ngaito avetsah 
ahi. Thu-jih hi hop thum’in akihom’in ahi.
•	 Bulkhona : Abulkhona pen’a hin athupi koijin
•	 Thumugil : Thu-jih-a athupi kipe hi thumugil’a hin nagel dan sun saovin lang 

vetsah-in.
•	 Khumkhana : Akhumkhana-a hin athupi hi avel’in sunkitnin lang khumkhana 

sem’in. Hiche hi na thu-jih ngehna hiding ahi.
	 Hiche hin thu-jih sutna ding’a nakithopi ding ahi.
•	 Na thu-jih sutna-a athupi pehding hi sumil hih-in.

Anoija kipe hi thu-jih vetsahna ahi

Athupi:				   Ka gol ngaipen
Loi pha gol pha nei hi Pathen’a kon ahi. Golpha ineihou hi ihinkho lhung keijin ki 
ngailutah-in aki-umthei je. Keima kavang aphan ka gol ngaipen tia kakouding gol 
kaneije. Ka gol phapen pa toh keini hi kaneo lhon’a kon’a hung kingaipeh kahi 
ngailutna lhon jong akhang jing’e. Kangaichat na-a kagol pan eikithopi nale eitosotna 
ho jouse kasumil pon chule kipana le gentheina jouse kathohkhom ji lhon’e. Ka gol 
pa hi miphatah ahin chule michingtah jong ahi. Ama hi lekha themtah ahin chule 
kumseh-a ka class uva athempen ahi jing’in, ahinla aman hiche hohi kiletsah pi nan 
aneiji poi. Aman kei eikithopijin chule sekul’a kakihabol bena din eitilkhou ji-e. Ama 
hi akimupi jousen pha asajiuvin ahi. Kaki golchat nalhon hi a-iti-a a-umjing theina 
ding’in Pathen heng’a katao jing jin ahi. Loi le gol pha ineihou alulna hi mijouse 
chung’a ikoi jing diu ngaija ahi.

Kimanchahna: Thucheng 150 mang’in lang anoija athupi kipeho hi thu-jih sun’in.  
(Jilkung hon jillai ho ding’a thupi dang jong apehbe theiju ahi ). 

•	 Pu le pa te chon’a jabol.
•	 Naga te ding’a hornbill aphatna le asetna.

